
ДЕПУТАТ ФИКРИ
Олий Мажлис Қонунчилик палатаси 

депутатлари Давлат дастурида  
белгиланган вазифалардан келиб 
чиқиб, ўз фаолиятларининг асосий 
йўналишларини белгилаб олишмоқда.

Дилором 
ИМОМОВА,
Олий Мажлис 
Қонунчилик 
палатасидаги 
ЎзХДП 
фракцияси 
аъзоси:

— Давлат дастурида кўтарилган энг устувор ғоя 
барча соҳалардаги ўзгариш ва янгиланишлар, энг 
аввало, Ўзбекистоннинг ҳар бир фуқароси фаровон, 
ҳаётдан рози бўлган ҳолда яшашига эришиши лозим-
лигига қаратилгани билан диққатга моликдир. Жорий 
йилги дастурда ҳам йиллар давомида сақланиб ке-
лаётган ижтимоий муаммоларни ҳал этишга катта 
аҳамият берилди. Хусусан, меҳрибонлик уйларининг 
уй-жойга муҳтож 900 нафар чин етим битирувчилари 
уй-жой билан таъминланиши лозимлиги белгиланди.   
Айтиш керакки, бу хайрли ишлар ҳаётга манзилли ва 
самарали татбиқ этилишида биз, депутатлар ҳам диқ-
қатли бўлишимиз лозим. Давлат бюджетидан ажрати-
лаётган ҳар бир сўм ўз ўрнида ишлатилиши назоратга 
олиниши шарт.

Муқаддас 
ЎРОЗАЛИЕВА,
Олий Мажлис 
Қонунчилик 
палатасидаги 
ЎзХДП 
фракцияси 
аъзоси:

— Давлат дастурида ногиронлиги бўлган шахс-
ларни қўллаб-қувватлаш бўйича жорий йил 1 июн-
гача протез-ортопедия буюмлари ва реабилитация 
техник воситалари билан таъминлаш сертификат 
бериш тизимига ўтказилади.

Фуқароларга ўз танловига кўра, давлат томони-
дан бериладиган маблағлар (сертификат) ҳисоби-
дан исталган ишлаб чиқарувчидан протез-ортопе-
дия буюмлари ва реабилитация техник воситалари 
сотиб олиш имконияти берилади. Бу эса мазкур 
турдаги воситалар ишлаб чиқарувчилар ўртасида 
рақобат муҳитининг юзага келиши, сифатли маҳ-
сулотларга бўлган талабнинг ортиши, хорижий 
тажрибаларни мукаммал ўрганиш орқали ўзимизда 
мазкур тизимда етук ва малакали мутахассислар 
сафи кўпайишига кенг йўл очади. Бир сўз билан 
айтганда, Давлат дастурида ногиронлиги бўлган 
инсонларнинг ҳар томонлама қўллаб-қувватлашга 
қаратилган қатор муҳим йўналишлар белгиланиши 
уларни ижтимоий ҳимоя қилиш билан бир қаторда 
умидсизлик ҳамда ишончсизлик кайфиятидан халос 
этиб, ҳаётга муносабатини, қарашини ўзгартиришга 
хизмат қилади.

Мавжуда 
ҲАСАНОВА,
Олий Мажлис 
Қонунчилик 
палатасидаги 
Ўз ХДП 
фракцияси 
аъзоси:

— Ижтимоий кам таъминланган оилада ногиронлик 
белгилари аниқ кўриниб турган, анатомик нуқсони 
бўлган фарзанд туғилганда, уларга ногиронликни 
белгилаш учун турли хил текширувлар, стационар ёки 
амбулатор даволанганлик тўғрисида касаллик тари-
хидан кўчирмалар талаб қилинарди. Натижада бола 
ижтимоий кам таъминланган оила фарзанди бўлгани 
учун ногиронлик нафақаси олишда ва ногиронлик 
маълум бир вақтга ( бир ёки икки йилга) белгиланиши 
ота-оналар орасида турли хил муаммолар, сарсонгар-
чиликларни келтириб чиқараётган эди.

Давлат дастуридаги ногиронлиги бўлган шахс, деб 
топилганда, ногиронликни муддатсиз даврга белгилаш 
тизими жорий этилади. Бу биринчи навбатда, соҳада 
коррупция ҳолатининг, иккинчидан, ногиронлар ово-
рагарчилигининг олди олинади. Яъни, ҳар уч ва олти 
ойда касаллик тарихи очириб, стационар ёки амбу-
латор равишда даволанмаса-да касаллик тарихидан 
кўчирма учун ортиқча вақт, маблағ сарфланмайди.

«ЁШЛАР  –  ЎЗБЕКИСТОННИНГ 
ЭНГ  КАТТА  БОЙЛИГИ,  БЕБАҲО 
ХАЗИНАСИ»

ЎЗБЕК ФАРЗАНДИ  —  «ДУНЁ-
НИНГ   НУФУЗЛИ 
ОЛИМЛАРИДАН   БИРИ»

СОБИҚ  МАҲБУС  БУГУН 
ТАДБИРКОР

“ДАВЛАТ ХАРИДЛАРИ ТЎҒРИСИДА”ГИ 
ҚОНУН МУҲОКАМА ҚИЛИНМОҚДА

УЛУҒ ШОИР ТАВАЛЛУД КУНИ КЕНГ 
НИШОНЛАНДИ

Эркин ГАДОЕВ,
Сенатнинг Бюджет ва иқти-

содий ислоҳотлар масалалари 
қўмитаси раиси:

— Мазкур Қонуннинг мақсади давлат 
харидлари соҳасидаги муносабатларни 
тартибга солишга қаратилган очиқ ва 
шаффоф, самарали ҳамда яхлит тизим-
ни яратишдан иборатдир. Чунки вазият 
шуни тақозо этмоқда.

Баъзи мисолларга тўхталиб ўтсам. 
Жумладан, харидларнинг аксарият қис-
ми очиқлик ва шаффофликни таъмин-
ловчи ахборот-коммуникация тизимидан 
фойдаланмаган ҳолда амалга оширил-
ган. Харид қилиш тартибини назорат қи-
лиш тизими бугунги кун талабига жавоб 
бермайди. Ушбу соҳадаги ҳужжатларга 

риоя этмаслик каби камчиликлар кўп 
учрамоқда.

Масалан, биргина 2019 йилда 729 ҳо-
латда 2 миллиард 908 миллион 100 минг 
сўмлик шартномаларнинг буюртмачилар 
томонидан берилган буюртмалар бўйича 
тендер савдолари ўтказилмасдан битим-
лар тузилишига йўл қўйилган. Афсуски, 
бу каби ҳолатлар ҳамон давом этмоқда.

Мажлисда таъкидландики, камчи-
ликларга барҳам бериш мақсадида 
кўриб чиқилаётган Қонун билан давлат 
харидларига йўналтириладиган бюджет 
маблағлари ва бошқа марказлашган 
манбалардан, шунингдек, ҳукуматнинг 
кафолатланган кредит ресурсларидан 
самарали фойдаланишга эришилади. 
Давлат секторини зарур товар, иш ва 
хизматлар билан таъминлашда қисқа 

муддатларда “нарх-сифат” кўрсаткичла-
рини уйғунлаштириш, коррупцияга қарши 
курашишда самарали натижалар қайд 
этилишида муҳим ўрин тутади.

Бундан ташқари, харидларни амалга 
оширишдаги муддатлар қисқартирилади, 
рақобат муҳитини яратиш билан боғлиқ 
меъёрлар қамраб олинади. Парламент 
назорати масаласи ҳам белгиланмоқда. 
Умуман, ҳужжат мазмунан бойитилиб, 
ҳуқуқий бўшлиқлар тўлдирилган. Асосий-
си, коррупцияга қарши курашиш, харид-
лар сонини ошириш, ялпи ички маҳсулот 
ҳажмига самарали ҳисса қўшиш мақсад 
қилинган.

Мажлисда экспертлар, молия, адлия, 
инвестициялар ва ташқи савдо вазирлик-
лари, Бош прокуратура, Ҳисоб палатаси, 
Монополияга қарши курашиш қўмитаси, 
Давлат активларини бошқариш ҳамда 
Коррупцияга қарши курашиш агентлик-
лари ва бошқа идоралар мутасаддилари 
иштирок этиб, қонун лойиҳасини атроф-
лича муҳокама қилди. Ундаги айрим 
меъёрлар тўлдирилиши, қўшимчалар 
киритилиши ҳамда тегишли тартибда 
ҳамма учун тенг ҳуқуқларни беришга 
қаратилган моддалар билан бойитилиши 
зарурлиги таъкидланди.

Зилола УБАЙДУЛЛАЕВА,
“Ўзбекистон овози” мухбири.

СЕНАТ ҚЎМИТАЛАРИДАМУНОСАБАТ

Ўзбекистон Ёзувчилар уюшма-
си раиси, халқ шоири Сирожид-
дин Саййид мамлакатимизда ке-
йинги йилларда Алишер Навоий 
меросини ўрганиш янада кенгроқ 
қулоч ёйганини таъкидлади. 
Давлатимиз раҳбари ташаббуси 
билан шоирнинг 580 йиллик та-
валлуд санаси мамлакатимизда 
ўзгача кўтаринкилик, байрамона 
кайфият билан нишонланмоқда. 
Президентимизнинг тегишли 
қарори асосида жорий йил яку-
нига қадар Алишер Навоий ижод 
мактаби, халқаро жамоат фонди, 
орденини таъсис этиш бўйича та-
шаббуслар илгари сурилди. 

Тантанали тадбирда Афғо-
нистон Ислом Республикасининг 
мамлакатимиздаги Фавқулодда 
ва мухтор элчиси Аҳмад Ҳолид 
Элмий, Алишер Навоий номидаги 
Ўзбек тили ва адабиёти универ-
ситети ректори, навоийшунос 
олим Шуҳрат Сирожиддинов, 
Ёзувчилар уюшмаси аъзоси, 
таржимон, профессор Хуррам 
Раҳимов, Ўзбекистон халқ шоири 
Маҳмуд Тойир давлатимиз раҳ-
барининг мамлакатимизда яра-
тилаётган янги Ўзбекистоннинг 
мафкураси эзгулик, одамийлик, 
гуманизм ғояси бўлиши, мафкура 
деганда, аввало, фикр, миллий 
ва умуминсоний қадриятлар тар-
бияси тушунилиши, улар халқи-
мизнинг неча минг йиллик ҳаётий 
тушунча ва қадриятларига асос-
ланган бўлмоғи кераклигига оид 
даъватлари тўғрисида сўзлади. 

Тадбирда хорижлик навоий-
шунос олимлар ҳам ўз фикр-му-
лоҳазаларини масофавий тарзда 
билдириш имконига эга бўлишди. 
Жумладан, эронлик навоийшу-
нос, “Дўстлик” ордени соҳиби 
Муҳаммадзода Ҳусайн Сиддиқ 
Навоий асарлари бутун дунёда 

бўлгани каби Эронда ҳам катта 
қизиқиш билан ўрганилишини 
таъкидлаб, соҳага доир тадқи-
қотлари, меҳнату изланишлари 
юксак қадрлангани учун Ўзбекис-
тон Республикаси Президенти 
 Шавкат Мирзиёевдан ғоят мин-
натдор эканини билдирди. 

Туркиялик олим Ўрхан Куртўғ-
ли Туркий тилли давлатлар 
ҳамкорлик кенгаши доирасида 
 Алишер Навоий номидаги муко-
фотни таъсис этиш борасидаги 
ташаббусларга юксак баҳо берди. 

Озарбайжонлик навоийшунос 
олим Рамиз Асқар Навоий барча 
жанрларда юксак маҳорат билан, 
ҳам мукаммал, кўп ва хўп, сама-
рали ижод этган сўз санъаткори 
эканини эътироф этган бўлса, 
болгариялик ёзувчи ва таржимон 
Мария Филиппова-Ҳожи ўзбекис-
тонликларнинг ғоят бой миллат 
экани, бу хазина Навоийнинг ада-
бий меросида ҳам ўз ифодасини 
топганини самимият ва ҳавас 
билан сўзлади. 

Тантанали тадбирда Ўзбекис-
тон халқ артисти Афзал Рафиқов 
Навоий ижодидан намуналар 
ўқиди. Ўзбекистон халқ артисти 
Муножат Йўлчиева ижросида 
Навоий ғазали билан куйланувчи 
машҳур “Муножот” ашуласи тан-
танага ўзгача файз бағишлади. 

Тадбир  иштирокчилари 
 Алишер Навоий ҳайкали пойига 
гуллар қўйдилар.

Тантанада Ўзбекистон Респуб-
ликаси Президентининг масла-
ҳатчилари Хайриддин  Султонов, 
Абдужаббор Абдувоҳидов, Ўзбе-
кистон Республикаси Бош вазири-
нинг ўринбосари Беҳзод Мусаев 
иштирок этди.

Назокат УСМОНОВА,
ЎзА мухбири.

Алишер Навоий номидаги Ўзбекистон Миллий боғидаги Адиб-
лар хиёбони доимо адабиёт мухлислари билан гавжум. 9 фев-
раль куни ушбу муаззам маскан шеърият ихлосмандлари, кенг 
жамоатчилик вакиллари, ёзувчи ва шоирлар, адабиётшунослар, 
талаба-ёшлар билан янада гавжумлашди. 

Улуғ мутафаккир шоир бобомиз таваллудининг 580 йиллигига 
бағишланган тантанали тадбир саҳардан одамларни ўзига чорла-
ди. Эрталабданоқ табаррук бу масканда шеърхонлик, ғазалхон-
лик, адабий суҳбатлар, гурунглар авж олди.

100 триллион сўм. Бу 2019 йилда амалга оширилган давлат харидлари-
нинг умумий суммаси бўлиб, у ялпи ички маҳсулотда ўзига яраша улушни 
ташкил этади. 2020 йилга келиб ушбу кўрсаткич 120 триллионга етди. 
Бироқ ана шундай ҳаракатларни бажаришда, ушбу рақамларнинг янада 
ўсишида, хусусан, харидор ҳамда давлат буюртмачилари учун очиқлик ва 
шаффофликни таъминлашдаги айрим муаммолар янги қонунлар эҳтиёжни 
юзага келтирди. 

Олий Мажлис Сенатининг Бюджет ва иқтисодий ислоҳотлар масалалари 
қўмитасининг кенгайтирилган мажлисида бу ҳақда алоҳида таъкидланди. 
Мажлисда “Давлат харидлари тўғрисида”ги Ўзбекистон Республикаси Қо-
нуни лойиҳаси дастлабки тарзда кўриб чиқилди. Муҳокамалар аввалида 
тизимдаги баъзи камчиликларга алоҳида урғу берилди. 

Ўзбекистон Республикаси 
Президенти Шавкат Мирзиёев 2 
февраль куни мамлакатимиздаги 
сиёсий партиялар раҳбарлари билан 
учрашган эди.

Бугун сиёсий партиялар, 
хусусан, Халқ демократик партияси 
фаоллари ҳам бу учрашувда 
қўйилган вазифалар, илгари 
сурилган ғоялардан хулосалар 
чиқариб олишмоқда. 

Èñëî³îòëàðíèíã 
ôàîë èøòèðîê÷èñèãà 
àéëàíèøèìèç çàðóð

АҚЛ ИЛА ОЛАМ 
ЮЗИН ОБОД ҚИЛ,

ХУЛҚ ИЛА ОЛАМ 
ЭЛИНИ ШОД ҚИЛ.

Нуфузли хорижий университетлар, илмий ва инновацион 
марказлар билан алоқаларни кучайтириш, улар билан кадрлар 
тайёрлаш бўйича ҳамкорликни янада кенгайтиришимиз зарур.

МУРОЖААТНОМА

Èøñèç àúçîëàðè áîð 
îèëàëàðãà 

ÎËÈÉ ÒÀÚËÈÌ ÈÑËÎ²ÎÒËÀÐÈÄÀ
ДОЛЗАРБ МАВЗУ

“Темир дафтар”, “Аёллар дафтари” ва “Ёшлар 
дафтари”га киритилган фуқароларга:

— деҳқончилик билан шуғулланиш учун 0,1 
гектардан 1 гектаргача янги ўзлаштирилган, лалми, 
фойдаланилмаётган ер берилади;

— ажратилган ерлар суғориш тизими ҳамда 
электр энергияси билан таъминланади; 

Берилган ерларни ўзлаштириш учун субсидия аж-
ратилади.

2021 йил 1 мартдан “Навоий кон-металлургия 
комбинати” ДК кумушни биржа орқали эркин со-
тади.

2021 йил 1 мартдан 2022 йил 1 июнгача Ўзбе-
кистон бўйлаб саёҳат қилиш учун қуйидаги хара-
жатларнинг бир қисми қайтарилади:

— авиаташувчиларга – ички туризм йўналиш-
ларидаги авиақатновларда авиачипта нархининг 
25 фоизи;

— туроператор ва турагентларга – авиа ва 
темир йўл чипталари нархининг 15 фоизи ҳамда 
меҳмонхона хизматлари нархининг 10 фоизи.

«ÝË-ÞÐÒ ÓÌÈÄÈ» 
жамғармаси орқали 2021 йил 1 апрелдан 
хорижга магистратура ва докторантурага 
юбориладиганлар 5 баробарга оширилади

— жамғарма ҳисобидан хорижда бакалавриат 
бўйича ўқитиш жорий этилиб, 2021 йилда хорижга 
100 та талаба юборилади.

Физика ва чет тиллари бўйича таълим сифа-
тини ошириш бўйича дастурлар ишлаб чиқилади.

Бундан ташқари, 2021 йил 1 июлдан ўрта тиб-
биёт мутахассисларига “ҳамширалик иши” билан 
мустақил шуғулланишга рухсат берилади.

2021 йил якунигача меҳрибонлик уйларининг 
уй-жойга муҳтож 900 та чин етим битирувчилари 
уй-жой билан таъминланади.

2021 йилда 22 та боғча бинолари, 31 та янги 
мактаб, 16 та ОТМ бинолари, 24 та соғлиқни сақ-
лаш объектлари ҳамда 23 та спорт объектлари 
қурилади.

Давлат бюджетидан 100 миллиард сўм ажра-
тиладиган Болаларни қўллаб-қувватлаш фонди 
ташкил этилади.

Ó× ÉÈË ÀÂÂÀË 
ортиқча тўланган пенсия қайта 
ундирилмайди

2021 йил 1 июнгача ногиронларни қўллаб-қувват-
лаш бўйича:

— протез-ортопедия буюмлари ва реаби-
литация техник воситалари билан таъминлаш 
сертификат бериш тизимига ўтказилади. Бунда 
фуқароларга давлат берган пул эвазига исталган 
ишлаб чиқарувчидан протез-ортопедия буюмлари 
ва реабилитация техник воситалари сотиб олиш 
имконияти берилади;

— ногиронлиги аниқ кўриниб турганларга тек-
ширувдан ўтказмасдан туриб, ногиронлиги муддат-
сиз даврга белгиланади.

Пенсия ва нафақалар тайинлашни осонлашти-
риш мақсадида 2021 йил 1 июндан: 

— 2005 йилдан олдинги давр учун иш стажи 
меҳнат дафтарчасидаги ёзувлар асосида тасдиқ-
ловчи ҳужжатлар талаб этилмасдан ҳисобланади;

— уч йил ва ундан аввал тайинланган, қайта ҳи-
собланган пенсия ва нафақаларни текшириш ҳамда 
улар бўйича аниқланган ортиқча тўловни ундириш 
бекор қилинади;

— ишловчилар ишламайдиган турмуш ўртоқла-
ри келажакда пенсия олиши учун ўз даромадидан 
ҳар ойда ижтимоий солиқ тўлаши мумкин;

— пенсия ва нафақалар хоҳишга кўра доимий 
ёки вақтинча яшаш жой бўйича тўланади;

— пенсия ва нафақаларни нақд пулсиз шаклда 
олиш учун аризалар банкда ёки электрон шаклда 
расмийлаштирилади;

— пенсияга бўлган ҳуқуқи йўқолганлиги тегишли 
идоралар томонидан бериладиган электрон маълу-
мотлар асосида аниқлаш орқали пенсияларни нақд 
пулсиз шаклда олувчилар томонидан ҳар 6 ойда 
Пенсия бўлимига келиш ҳамда масъул ходимнинг 
жойларга чиққан ҳолда мониторинг ўтказиш мажбу-
рияти бекор қилинади.

Адлия вазирлигининг телеграмдаги
“Huquqiy axborot” канали.

Мустақиллик бардавом бўлиши 
учун, тараққиётга эришиш учун илм 
зарур. Мамлакат ва миллатни халқаро 
ҳамжамият таниши, англаши, ҳурмат 
қилиши, қабул этишининг ҳам калити 
илмдир... Бугун ғоявий курашлар ўз 
аҳамиятини йўқотмоқда. Тузумлар ўр-
тасидаги зиддиятлар эса барҳам топди. 
Бундан кейинги курашлар илм-фан 
эгалари ўртасида кечади. Тараққиёт 
даражалари туфайли содир бўлади... 
Яхши яшамоқчимисиз, болаларингизни 
ўқитинг. Бой бўлмоқчимисиз, фарзанд-
ларингизни ўқитинг. Оила бюджети 
асосан таълим-тарбияга қаратилмоғи 
керак... Билишимиз керак бўлган яна 
бир ҳақиқат шуки, илм-фанни ҳеч қачон 
алоҳида ривожлантириб бўлмайди. 
Ривожланиши, тараққий этиши учун 
жаҳон илм-фанига интеграциялашиш 
жараёнини тезлаштириш лозим.

Самарқанд давлат университетида 

ҳам бу борада бир қатор ишлар олиб 
борилмоқда. Халқаро жамғармалар, 
ташкилотлар томонидан эълон қили-
наётган якка тартибдаги ҳамда қўшма 
лойиҳаларни амалга ошириш борасида 
ҳам жиддий қадамлар ташланди. Олим-
ларимиз томонидан қўлга киритилаётган 
ютуқлар ҳам, баъзан дуч келинаётган 
муаммолар ҳам чуқур таҳлил қилиниб, 
келгуси режаларни белгилаб олиш ама-
лиёти бу борада бизга қўл келмоқда. 
Бунинг натижасида сезиларли силжиш-
ларга эришдик, деб ўйлайман. 

Биргина ўтган 2020 йилда универси-
тетда 8 чет эл гранти ва 10 якка тартиб-
даги грантлар бўйича илмий-тадқиқотлар 
олиб борилди. Эразмус+, МАГАТЭ, ITEC 
ва CAS-TWAS Presidents Fellowship 
лойиҳалари асосида Европанинг турли 
олий таълим даргоҳларига Самарқанд 
давлат университети профессор-ўқи-
тувчилари малака оширишга юборилди. 
Эразмус+ ва МАГАТЭ лойиҳалари дои-
расида университетимизнинг моддий-
техник базаси янгиланди, замонавий 
жиҳозлар олиб келинди ва амалиётда 
қўлланилмоқда. Бунинг натижасида 

мазкур йўналишларда таълим сифати 
ва самарадорлиги сезиларли даражада 
яхшиланди. Европа олий ўқув юртлари 
билан алоқалар йўлга қўйилди. Ҳам-
корларимизда Самарқанд давлат уни-
верситетига бўлган қизиқиш ва интилиш 
ортди. Хорижда тажриба алмашган олим-
ларимиз ҳамкасбларига ва талабаларга 
сафар таассуротлари ва кузатилган, 
эгалланган билим ва тажрибалари юза-
сидан семинар-тренинглар ўтказишди.

“Ўзбекистон олий таълим муас-
сасалари ўқитувчилари фаолиятини 
баҳолаш” лойиҳаси доирасида Са-
марқанд давлат университетини юқори 
технологияли компьютерлар билан 
жиҳозлаш мақсадида Жаҳон банкининг 
80 минг АҚШ доллари миқдоридаги AIF-
2/13 номли лойиҳаси амалга оширилди. 
Мазкур лойиҳа 2019-2020 йилларни ўз 
ичига олган бўлиб, унга СамДУ доценти 
Ҳаким Хушвақтов раҳбарлик қилди. 

Ўтган йилда Самарқанд давлат 
университети физика факультети 
ядро физикаси лабораторияси хо-
дими Акмал Сафаров ва АҚШнинг 
Массачусетс технология институти 
профессори Mike Shortлар Central Asia 
ҳамкорликда “University Partnerships 
Program (UniCEN)” лойиҳасини (40000 
АҚШ доллари) амалга оширди. Сам-
ДУ ядро физикаси лабораториясига 
2020 йил 26 октябрь куни АҚШнинг 
Ўзбекистондаги Америка Кенгаши раҳ-
бари Uilyam O'Roark ташриф буюрди. 
Олиб келинган асбоб-ускуналардан 
фойдаланиш бўйича қўлланмаларни 
топширди. Келгусида уларни ўрганган 
ҳолда лаборатория ишларини яратиш, 
талабалар томонидан тўпланган турли 
хил намуналарни нейтрон активатцион 
таҳлил қилиш имконияти пайдо бўлди. 
Шунингдек, яқин вақт орасида амалий 
ишларни янада ривожлантириш ҳамда 
ядро реакторларини моделлаштириш 
бўйича OpenMOC дастурини ўрганиш 
режалаштирилган. 

Самарқанд давлат университети 
физика факультети ядро физикаси 

кафедраси олимлари ЎзМУ илмий 
ходимлари билан биргаликда МАГА-
ТЭ UZB0006: Building Capacity in the 
Peaceful Use of Nuclear Science and 
Technologies at the National University 
of Uzbekistan and the Samarkand State 
University лойиҳасини амалга оширмоқ-
да. Ушбу лойиҳа 2020-2021 йилларга 
мўлжалланган бўлиб, умумий қиймати 
211000 АҚШ долларини ташкил этади. 
Унга СамДУ дан  А.Сафаров, ЎзМУ 
дан И.Холбоев раҳбарлик қилади. 
Шунингдек, ўтган 2020 йилда UZB0006 
гранти доирасида жами 82000 евролик 
асбоб-ускуна олиш учун буюртмалар 
берилган. Булардан ташқари, ушбу 
грант бўйича 4 нафар ядро физикаси 
кафедраси ва лабораторияси ходимла-
рининг стажировкага юбориш юзасидан 
музокаралар олиб борилмоқда. 

Италиянинг Болония университети 
билан ўтган йилда имзоланган шарт-
номага асосан томонлар ўртасида 
агробиотехнология ва археология 
соҳаларида “Ёзги мактаб” курсларини 
ташкил этиш, талабалар алмашуви ва 
бошқа соҳаларда фаолият олиб бориш 
учун 40000 евролик лойиҳа молиялаш-
тирилди. Аммо бугунги вазиятга кўра, 
лойиҳани 2021 йилда амалга оширишга 
келишиб олинди. Ушбу лойиҳага Са-
марқанд давлат университети томони-
дан халқаро ҳамкорлик бўйича прорек-
тор Мухтор Носиров раҳбарлик қилади. 

Ўтган йили Самарқанд давлат уни-
верситети халқаро таълим дастурлари 
факультетида Корея маданият маркази 
ташкил этилди ва 20000 АҚШ доллар-
лик замонавий асбоб-ускуналар билан 
жиҳозланди. 

2020-2022 йилларга мўлжалланган 
“Research and Demonstration of Key 
Technologies for Vegetation Restoration 
and Reconstruction of Desertifi ed Land 
in Uzbekistan” Хитой Халқ Республика-
сининг Норзвест нормал университети 
билан ҳамкорликда чўл ҳудудларини 
ўрганишга қаратилган 110000 АҚШ дол-
ларлик грант молиялаштирилди. Бугун-
ги кунда бу борада хорижий ҳамкорлар 
билан лойиҳа раҳбари Акбар Аҳмедов 
илмий изланишлар олиб бормоқда. 

АҚШнинг Невада университети ва 
Ўрмон хўжалиги вазирлиги билан Са-
марқанд вилоятида тегишли ташкилот 
ва муассасалар иштирокида яйлов хў-
жаликларини ўрганиш бўйича мутахас-
сислар малакасини ошириш лойиҳаси 
амалга оширилмоқда. СамДУ томони-
дан ушбу лойиҳага агробиотехноло-
гиялар ва атроф-муҳит хавфсизлиги 
факультети декани Тошпўлот Ражабов 
раҳбарлик қилади. Лойиҳанинг умумий 
қиймати 40000 АҚШ долларини ташкил 
этади. 

Жанубий Кореянинг Сеул миллий 
университети билан ҳамкорликда 36 
ойга мўлжалланган “Биологик тизим-
ларнинг тиеррагейтс тўлқинлари ёрда-
мида тадқиқ қилиш” илмий марказини 
ташкил қилиш бўйича лойиҳа молия-
лаштирилди. Лойиҳада Самарқанд 
давлат университети илмий ишлар 
бўйича проректори Ҳаким Хушвақтов, 
Сеул миллий университетидан М.Сат-
таров, “THz-driven Biomedical Systems” 
маркази директори профессор Gun-Sik 
Parkлар томонидан амалга ошириш 
бўйича келишувлар олиб борилмоқда. 
Ушбу лойиҳанинг умумий миқдори 
4 миллион АҚШ долларини ташкил 
этади. 

Булардан ташқари, ўтган йил-
да Самарқанд давлат университети 
Польшанинг Люблин технологиялари 

университети, Руминиянинг Александ-
ра Иоана Куза, Италиянинг Болония 
университети ва Испаниянинг Гранада 
университетлари билан 2015-2021 
йилларга мўлжалланган Erasmus+ нинг 
K107-Mobility Project for Higher Education 
Students and Staff with Partner Countries 
лойиҳаси (талаба ва ходимлар алмаши-
нув гранти) бўйича фаолият олиб борди 
ва лойиҳа доирасида илмий ходим ва 
талабалар хорижда қисқа муддатли 
семинар-тренингларда иштирок этди. 

Шунингдек, Самарқанд давлат уни-
верситети профессор-ўқитувчилари ва 
ходимлари томонидан якка тартибдаги 
грантлар ҳам амалга оширилаётганини 
алоҳида таъкидлашни истардим. 

СамДУ рус филологияси факультети 
декани ўринбосари Мавлон Бобохонов, 
психология ва ижтимоий фанлар факуль-
тети фуқаролик жамияти ва миллий ғоя 
кафедраси мудири Аминжон Айматов ва 
шу кафедра ўқитувчиси Лочин Турсунов, 
рус филологияси факультети инглиз 
тили кафедраси ўқитувчиси Ўғилой Қур-
банова, педагогика факультети педаго-
гика кафедраси докторантлари Комила 
Маҳкамова ва Фазилат Сатторова 2020 
йил 22 январдан 4 мартгача Ҳиндистон-
нинг ITEC гранти доирасида Инглиз ва 
хорижий тиллар университетида бўлиб 
ўтган “Инглиз тили тренинг-курслари”да 
иштирок этди, 

Самарқанд давлат университети 
илмий-амалий музей-лаборатория-
си мудири Раҳим Қаюмов Erasmus+ 
International Credit Mobility гранти дои-
расида 2020 йил 2-7 февраль кунлари 
Польшанинг Люблин технологиялари 
университетида семинар-тренингларда 
қатнашди.

Университетимиз тарих факультети 
тарихшунослик ва манбашунослик ка-
федраси мустақил тадқиқотчиси Нодир 
Хушвақтов ва амалий математика ва 
информатика факультети 4- босқич 
талабаси Шахбоз Савриев 2019 йил 16 
сентябрдан 2020 йил 5 мартгача Япо-
ниянинг Нагоя университетига NUPACE 
халқаро гранти алмашинув дастури 
доирасида ўқишини давом этириш учун 
юборилди.

Физика факультети ядро физикаси 
ва астрономия кафедрасининг II босқич 
таянч докторанти Мираббос Миркама-
лов CAS-TWAS Presidents Fellowship 
халқаро гранти доирасида 2019 йил ок-
тябрдан 2023 йил июлгача Хитой Халқ 
Республикасининг Анхой провинцияси-
ни Хефей шаҳри University of Science 
and Technology of China университетига 
PhD студент, мазкур кафедранинг яна 
бир магистр битирувчиси Шахбоз Ҳа-
санов CAS-TWAS Presidents Fellowship 
халқаро гранти доирасида 2019 йил ок-
тябрдан 2023 йил июлгача Хитой Халқ 
Республикаси Фанлар академиясининг 
замонавий физика университетида 
PhD студент сифатида ўқишини давом 
эттирмоқда.

Ҳиндистоннинг Ўзбекистон Республи-
касидаги элчихонаси билан ҳамкорликда 
Самарқанд давлат университети амалий 
математика ва информатика факультети 
математик моделлаштириш ва комплекс 
дастурлаш кафедраси ассистентлари 
Зарифжон Эшдавлатов ва Зоҳиджон 
Қайтаров 2020 йил 1 мартдан 14 мартга-
ча Ҳиндистоннинг Чандигарх университе-
тида малака оширишда бўлди.

СамДУ халқаро ҳамкорлик бўли-
ми бошлиғи Отабек Умаров Венгрия 
Ҳукуматининг стипендияси доирасида 
эълон қилинган грант стипендия дас-
турида иштирок этиб, Венгриянинг 

Дебресен университетига 2020 йил 
сентябрдан 4 йиллик аспирантурада 
(PhD) ўқишга йўналтирилди.

Биология фанлари бўйича фалса-
фа доктори, СамДУ халқаро таълим 
дастурлари факультети ўқитувчиси Ак-
бар Аҳмедов 2020 йил 1 февралдан 31 
мартгача Исроилнинг Вейцман илмий 
тадқиқот институтида илмий стажиров-
када бўлди.

Япониянинг Нагоя университети 
талаба алмашинув Кенгаши 2020 йил 
NUPACE дастури бўйича тил курслари-
да иштирок этган СамДУ рақамли иқти-
содиёт факультети 1-босқич талабаси 
Маҳлиё Муяссарова 2021 йил баҳо-
ридан бошлаб Нагоя университети иқ-
тисодиёт факультети грант стипендия 
дастурларига номзоди қабул қилинди.

2018 йилдан бошлаб ҳар йили Са-
марқанд давлат университетининг 10 
нафар талабасига Хитой университет-
ларида (Xi’an Jiaotong university, Shaanxi 
Normal University) ўқиш учун стипендия 
ажратилади. 2019-2020 ўқув йили учун 8 
стипендия ажратилган. Стипендиатлар 
2019 йил сентябрь ойидан бошлаб Хи-
той университетларида ўқимоқда.

Самарқанд давлат университети 
халқаро таълим дастурлари факульте-
ти Россиянинг Станкин Москва  давлат 
техника университети билан ҳамкор-
ликда магистрантларни Россия Феде-
рациясига юбормоқда. 2019-2020 ўқув 
йилида мехатроника ва робототехника 
мутахассислиги бўйича 7 нафар магис-
рантлар маълум бир муддат давомида 
ўқиш учун юборилди. 2020-2021 ўқув 
йилида яна 11 нафар магистрантни 
ўқишга юбориш келишилган. Бундан 
ташқари, психология мутахассислиги 
бўйича 3 нафар магистрант 2020-2021 
ўқув йилида Москва психоанализ инс-
титутида масофавий тарзда таҳсил 
олмоқда.

Жорий ўқув йилида Россиянинг 
Томск давлат технологиялари инсти-
тути билан имзоланган шартномага 
кўра, 20 нафар биология ва ихтиология 
таълим йўналишларида магистрант 
алмашинуви дастури асосида (double 
degree) тайёрлашга келишиб олинди.

Россиянинг Северо-Кавказ универ-
ситети билан имзоланган шартнома 
бандларига кўра, 2020-2021 ўқув йил-
ларида 1+1 қўшма дастури асосида шу 
университетнинг бир нафар талабаси 
Ирина Горкая халқаро таълим дастур-
лари факультети география тармоқ ва 
соҳалари йўналиши бўйича магистра-
турада бюджет асосида таҳсил олади. 
СамДУ нинг 11 нафар талабаси Севе-
ро-Кавказ университетида бюджет асо-
сида таълим олиши режалаштирилган.

Мухтасар айтганда, ҳар бир йил, ой, 
кун, соат, дақиқа бизни имтиҳон қилади. 
Ўтган 2020 йил гарчи машаққатлироқ бў-
лишига қарамасдан, Самарқанд давлат 
университети олимлари томонидан бир 
қатор ижобий натижалар қўлга киритил-
ди. Бугун биз уларни сарҳисоб қилиб, 
асосий эътиборни халқаро ҳамкорлик 
борасидаги муаммоларни бартараф 
этишга, режаларни қайта кўриб чиқиб, 
янада мустаҳкамлашга қаратдик. Мақ-
сад аниқ. — СамДУ ва халқаро молия 
институтлари ва фондлар ўртасидаги 
алоқаларни янада мустаҳкамлаш, давом 
эттириш, кенгайтиришдир. Бунга кучи-
миз, имкониятимиз, билимимиз етарли...

Рустам ХОЛМУРОДОВ,
Самарқанд давлат университети 

ректори, профессор, Олий Мажлис 
Сенати аъзоси.

халқаро молия институтлари ва жамғармаларининг ўрни ва аҳамияти...

Президентимиз Шавкат Мирзиёев Олий Мажлис-
га Мурожаатномасида ва янги йилда ўтказган бир 
қатор йиғилишларида мамлакат тараққиётини бел-
гиловчи ислоҳотларга тўхталиб, таълим, хусусан, 
олий таълим тизимини бутунлай янгилаш, жаҳон 
стандартларига мослаштириш, хориж тажрибасини 
ўрганиш, халқаро молия институтлари ва жамғарма-
лари билан алоқаларни янада яхшилаш масалала-
рига алоҳида эътибор қаратди...  

Бугун ХХI асрда инсоният илм-фан тараққиётида 
мисли кўрилмаган юксалишларга эришди. Ҳақиқат 
шундаки, беқиёс имкониятлар замирида ўта ривож-
ланган илм-фан мужассамлашган. Дунёни бугун куч-
қудратлилар эмас, кучли тафаккур ва билим эгалари 
бошқармоқда. Ҳаёт даражаси ҳам аслида илм-маъри-
фатнинг ҳақиқий аҳволига боғлиқ.

Бугун Миллат билиши ва англаши зарур бўлган 
рост гап шуки, фақат илм бизга нажот бера олади. 
Фақат илм бизни миллат ва давлат сифатида асраб 
қолади. Мустақил миллат, мустақил мамлакат бў-
либ, ер юзида мустаҳкам ва муқим туришимиз учун 
ҳам илм-фан жаҳон талабларига, даражаларига яқин-
лашиши керак. Бу халқимиз учун сув ва ҳаводай зарур. 
Дунёда бугун таъбир жоиз бўлса, аллақачон илм-фан 
жанги бошланган. Тасаввур қилинг, бу беллашувда 
ким ғалаба қозонади? Ким ғолиб бўлади? Билимлилар 
ғолиб бўлади. Илмлилар ғалаба қозонади. Мана, илм 
бизга нима учун керак. 

Нобель мукофоти лауреати, 
АҚШнинг Шимолий Каролина университети профес-

сори Азиз Санжар Самарқанд  давлат университетида.

Нобель мукофоти лауреати,  Исроилнинг Технион 
университети профессори Дан Шахтман:  

СамДУ — Улуғбек мадрасасининг вориси. Бу илм 
даргоҳи 600 йиллик тарихга эга.

СамДУ музей-лабораторияси раҳбари Раҳим Қаюмов 
(чапдан тўртинчи) Польша Люблин техника университетида.

Исроилнинг Холон технология институти 
СамДУнинг энг яқин ҳамкори ҳисобланади.

СамДУ магистри Отабек Умаров  Венгриянинг Дебресен 
университетида илмий-тадқиқот олиб бормоқда.

СамДУ тарих факультети декани, доцент Д.Журақулова 
Голландиянинг Лейден университетида дарс ўтмоқда.

Давлат идораларидаги ижро сифати ва ҳолатини вилоят, 
туман ва шаҳар халқ депутатлари Кенгашларида, республика 
даражасида эса – Вазирлар Маҳкамасида ҳар ойда танқидий 

муҳокама қилиб бориш амалиёти жорий этилади.
МУРОЖААТНОМА

Дунёдаги илғор тажрибалардан 
маълумки, давлат бошқарувини ис-
лоҳ этиш, демократик ислоҳотларни 
янги даражага кўтариш ўз-ўзидан 
бўлмайди. Бу жуда кўплаб омиллар-
га боғлиқ масала. Жамиятдаги турли 
қатламларнинг манфаатлари, хоҳиш-
иродаси инобатга олиниши, уларни 
рўёбга чиқариш учун йўл очиб бери-
лиши шулардан бири ҳисобланади.

Ўзбекистон Республикаси Пре-
зидентининг мамлакатимиздаги 
сиёсий партиялар раҳбарлари 
билан очиқ мулоқоти шу жиҳатдан 
ҳам муҳим аҳамиятга эга воқелик 
ҳисобланади. Учрашув чоғида 
партияларнинг сиёсий-ижтимоий 
ҳаётдаги ўрни ва ролини ошириш, 
шу билан бирга, жамиятдаги турли 
қатламларнинг ҳуқуқ ва манфаатла-
рини янада самарали ҳимоя қилиш 
масалалари ҳақида атрофлича 
фикр алмашилди. Очиқ мулоқотда 
билдирилган фикр-мулоҳазалар, 
илгари сурилган ғоялар партиялар 
фаолиятини кучайтиришда катта 
аҳамиятга эга бўлади.

Халқ демократик партияси ҳу-
дудларни комплекс ривожлантириш, 
аҳоли фаровонлигини ошириш, 
камбағалликни қисқартиришга ало-

ҳида эътибор қаратилаётганини, 
юқоридан қуйигача бўлган тизим 
яратилаётганини эътироф этади. 
Мана шу жараёнда партиямизнинг 
қуйи тузилмалари, маҳаллий Кен-
гашлардаги депутатлик бирлашма-
ларимиз қатъиятли ва ташаббускор 
бўлиши талаб этилади. Биз мазкур 
йўналишдаги фаолиятимиз, режа ва 
лойиҳаларимизни тубдан қайтадан 
кўриб чиқяпмиз. 

Сиёсий партиянинг ислоҳотларга 
нисбатан позицияси аввало қуйи ти-
зимда билиниши керак. Очиғини тан 
олиш керак, маҳаллий Кенгашлар 
депутатлари фаолиятини кучайти-
риш, уларни ҳар томонлама қўллаб-
қувватлаб, фаолликка ундаш маса-
лаларига етарли даражада эътибор 
қаратилмади. Учрашувда ислоҳот-
ларнинг қуйида янада самарали 
натижа бериши учун бу йўналишни 
кучайтириш нақадар муҳимлигини 
тушуниб, муҳим тавсиялар олдик.

Халқ демократик партиясининг 
ҳудудий Кенгашларда 1600 нафар-
дан ортиқ депутати бор. Ушбу катта 
салоҳиятдан тўғри фойдаланиш, 
уларни юртимизда олиб борилаёт-
ган  ислоҳотларнинг фаол ишти-
рокчисига айлантириш партиямиз 
олдида турган муҳим вазифадир.

Камбағалликни қисқартириш, 
ишга жойлашиш, касб-ҳунар ўрга-
ниш, ижтимоий-иқтисодий фаоллик-
ни ошириш билан боғлиқ долзарб 
вазифаларнинг барчаси ёшлар ва 
хотин-қизларга бевосита тааллуқли 
масалалар. Маълумки, ушбу йўна-
лишларда жорий йилдан янада кенг 
кўламли ислоҳотлар бошланди. 
Давлат ҳокимиятининг барча тузил-
малари зиммасига бу борада муҳим 
вазифалар белгилаб берилган.

Бу жараёнда сиёсий партиялар 
қандай иштирок этади? Албатта, 
ҳар бир партия ўз ғояларидан келиб 
чиқиб, ёшлар ва хотин-қизларни иж-
тимоий-сиёсий фаолликка ундовчи 
механизмга айланиши лозим. Очиқ 
мулоқотда бу масаланинг аҳоли фа-
ровонлигини ошириш, боқимандалик 
кайфиятига барҳам беришдаги аҳа-

мияти кенг ва чуқур таҳлил этилди.
Хотин-қизлар ва ёшлар йўна-

лишларида асосан тадбир ўтказиш 
билан чекланмаслик, лойиҳаларни 
эса бир-икки марталик семинарлар 
кўринишларидан ўзгартиришимиз 
зарур. Бугунги ёшларнинг руҳияти 
ва кайфиятига мос ёндашувлар, 
опа-сингилларимизни ўйлантираёт-
ган масалалар ечимига хизмат қила-
диган мунтазам лойиҳаларни йўлга 
қўйишимиз керак. Биз бу йўналиш-
ларда ҳам маҳаллий Кенгашлардаги 
депутатлар имкониятларини тўлиқ 
ишга солишга алоҳида урғу бериши-
миз жоиз бўлади.

Маълумки, жойларда бирламчи 
тиббий ёрдам, яъни қишлоқ оила-
вий поликлиника ва қишлоқ врачлик 
пунктларида хизматлар сифатининг 
пастлиги аҳолининг ҳақли эътиро-
зига сабаб бўлмоқда. Ушбу соҳада 
қабул қилинган қонун ҳужжатлари-
нинг ижро қилинмаётгани асосий 
муаммолардан биридир. Бу ҳолат-
дан, биринчи навбатда, партиямиз 
электорати азият чекмоқда. Шунинг 
учун партиямиз бирламчи тиббий 
ёрдам сифати, айниқса, кам даро-
мадли аҳолига малакали бирламчи 
тиббий хизмат кўрсатиш тармоғини 
ривожлантириш устидан тизимли 
парламент ва депутатлик назора-
тини ўрнатади, ушбу йўналишда 
қонунчиликни такомиллаштириш 
бўйича таклифлар ишлаб чиқади.

Кейинги масала: олис қишлоқ-
ларнинг барчасида ҳам болаларнинг 
маданий ҳордиқ чиқариши, спорт, 
мусиқа ва санъат билан шуғулла-
ниши учун шароит яратилмаган. 
Тегишли инфратузилмаларнинг йўқ-
лиги, жойлардаги маданият муас-
сасаларида тўловлар мавжудлиги 
кам даромадли оилалар фарзанд-
ларининг имкониятини чекламоқда. 
Партиямиз депутатлик тузилмалари 
билан бирга олис қишлоқлардаги 
болалар учун мўлжалланган мада-
ният муассасалари, спорт иншоот-
лари, “Баркамол авлод” марказлари, 
мусиқа ва санъат, спорт мактаблари 
ҳолатини танқидий ўрганиб, мазкур 

соҳани ривожлантириш бўйича 
таклифлар ишлаб чиқишни режа-
лаштирди.

Жамиятдаги яна бир оғриқли 
масала – етим ва ота-онасиз қол-
ган, “Меҳрибонлик уйи”дан чиққан 
ёшларни ижтимоий ҳимоялаш би-
лан боғлиқ. Бундай ёшлар давлат 
қарамоғидан мустақил ҳаётга ўтиш 
вақтида ижтимоий яккаланиб, уйсиз 
қолиб кетмоқда. Бу эса уларнинг 
келгуси ҳаётига жиддий салбий таъ-
сир кўрсатяпти. Жорий йил Давлат 
дастурида миллиард маблағ ажра-
тилиши кўзда тутилган. Лекин ёш-
ларга уй-жой бериш жараёни қандай 
механизм асосида ташкил этилади? 
Шаффофлик, ижтимоий адолат 
тамойилларига риоя этиладими-йўқ-
ми? Ёшлар норози бўлмайдими?..

Мана шу саволлар ҳозирча очиқ 
турибди. Шу боис, партиямиз қуйи 
депутатлик тузилмаларига суяниб, 
механизм яратиш бўйича маҳаллий 
ҳокимликлар билан маслаҳатлашув-
лар ўтказишга киришади.

Бундан ташқари, “темир даф-
тар”га кирган оилалардаги фуқаро-
лар орасида меҳнат қилиш имко-
нияти мавжуд, лекин боқимандалик 
кайфиятида юрган инсонлар ҳам 
йўқ эмас. Партиямиз бундай инсон-
ларни боқимандалик кайфиятидан 
чиқариш, уларни жамиятимизнинг 
фаол иштирокчисига айлантириш ва 
бу орқали камбағалликни сезилар-
ли даражада қисқартиришни жуда 
муҳим масала, деб ҳисоблайди. 
Ушбу йўналишда амалий тарғибот 
ишларини кучайтиради.

Умуман, сиёсий партиялар ва-
киллик ҳокимияти асоси сифатида 
ҳам давлат ҳокимияти, ҳам фуқа-
ролар билан доимий мулоқотда 
бўлиши зарур. Президентимиз би-
лан учрашувда мазкур демократик 
тамойилнинг нақадар муҳимлигига 
яна бир бор амин бўлдик. Халқ 
демократик партияси демократик, 
ижтимоий-иқтисодий ислоҳотлар-
нинг фаол иштирокчисига айланиш 
учун барча куч ва имкониятларини 
ишга солади.

Коррупцияга қарши курашиш 
агентлиги янги қонун лойиҳасини 
ишлаб чиқди. Айни пайтда бу масалада 
муҳокамалар қизғин олиб борилмоқда. 
Лойиҳада мол-мулки ва даромадлари 
декларация қилинадиган мансабдор 
шахсларнинг барча тоифалари қамраб 
олинган. Президент ва Бош вазир ҳам 
шулар жумласидан, деб белгиланмоқда.

Агентлик илгари сураётган таклифда 
Ўзбекистонда давлат хизматчиларининг 
мол-мулки ва даромадларини 
декларациялашга оид талаблар, 
меъёрлар ўрин олган. Агентлик ушбу 
лойиҳани келишиш учун тегишли 
органларга киритгани маълум қилинди.

Бу борада турли ташкилот ва идора 
раҳбарлари ўз фикр-мулоҳазаларини 
билдирмоқда. Халқ таълими вазири 
Шерзод ШЕРМАТОВга бу ҳақда баъзи 
саволлар билан мурожаат қилдик.

— Агентлик томонидан таклиф этилаётган 
мазкур қонун лойиҳасига муносабатингиз қан-
дай?

— Ривожланган давлатларда иккита нарсадан, 
яъни ўлимдан ва солиқлардан қочиб бўлмайди, 
деган қараш бор. Шу боис, декларация тўлдириш 
масаласи нафақат раҳбариятга, ҳамма учун жорий 
қилиниши керак, менимча. Ушбу меъёрни тўлиқ 
қилиш орқали жамиятда тенглик таъминланади. 
Хусусан, бир неча бор хуфёна иқтисодиёт ҳақида 
гапирилди. Баъзи экспертлар иқтисодиётимизнинг 
50 фоизи хуфёна эканини айтди. Аҳолининг ярми 
солиқ тўлайдиган бўлиб, бошқалари бундан қо-
чади-ю, лекин 100 фоиз аҳоли фарзанди бизнинг 

мактабда ўқийди. Бу нуқтаи назардан қарайдиган 
бўлсак, декларацияни ҳамма тўлдириши керак. 
Гапим кўпчиликка ёқмаслиги мумкин. Фақат “чи-
новник”, деган “ёмон одам” декларация тўлдир-
син, қолганлар йўқ, дейиш қанчалик тўғри бўлади, 
билмадим. Шу сабабли комплекс ёндашув асосида 
амалга оширилиши керак, деб ўйлайман.

Иккинчидан эса, мақсад қайси мансабдор шахс 
қанча пул топаётганини аниқлаш эмас. Бунинг зами-
рида халқ манфаати, мамлакат тараққётига хизмат 
қилувчи омиллар мавжуд. Масалан, Сингапур таж-
рибасини оладиган бўлсак, энг коррупциялашган, 
қолоқ Осиё давлатидан қисқа вақт ичида корруп-
циядан холи давлатлар қаторига кўтарилди. Давлат 
хизматига энг яхши, билимли ва тўғри ишлайдиган 
одамларни олиб келиш орқали бунга эришди. Унинг 
ичида кўпинча эсдан чиқиб қоладиган яна бир катта 
омил шундаки, давлат хизматида ишлайдиганлар-
ни, айниқса, катта лавозимда ишлайдиган ва кўп 
нарсага таъсир қила оладиган одамларнинг ойли-
гини Сингапурда исталган катта корпорация раҳ-
барининг маошидан баланд қилиб қўйди. Бу билан 
вазирларнинг ойлиги оширилиши керак, демоқчи 
эмасман. Лекин ислоҳот ярим чала қилинмаслиги 
зарур. У комплекс амалга оширилади. 

— Раҳбарларнинг декларация тўлдириши, 
даромадлари бўйича солиқ тўлаши корруп-
циянинг олдини олишга қай даражада таъсир 
қилади?

— Коррупцияга қарши курашда ҳам фақатгина 
шу қонун чиқиб, ҳамма нарса ҳал бўлиб қолади, 
дегани эмас. Президентимизнинг сиёсий иродаси 
туфайли коррупцияга қарши курашиш вазифаси 
қўйилди, агентлик тузилди ва бу қонун катта йўл-
нинг бир қисми бўлади. Унинг яна бир қисмида, 
умуман ўзи давлат хизматчилари қанча ойлик ола-
ди, унга берилаётган маош зиммасига юклатилган 
вазифаларга, шароитига етарлими, у қилаётган иш 
ўзи қанчалик тўғри, деган саволларга жавоб топиш 
ҳам талаб этилади. Чунки ҳар бир давлат ходими 
нимадир натижа учун ишлаши керак. Натижага 
қараб, унга баҳо берилиши керак. Кўпчилик раҳбар-
лар шанба-якшанба куни кечгача ишласам, мажлис 
қилсам, натижага эришдим, деб ҳисоблайди. Ёки 
ҳафта давомида вилоятда хизмат сафарида юр-
сам, яхши ишлаган бўламан, деган қарашлар ҳам 
бўлиши мумкин. Аслида эса ишни қандай ташкил 
қилишдан қатъи назар, амалдаги натижага қараб 
баҳо берилиши лозим, деб биламан. 

Халқаро тажрибада KPI — яъни ҳар бир вазир-
ликнинг ўз натижаси бўлади ва шу асосда унинг 
ишига баҳо берилади. Кечаси билан ишлаб чиқа-
дими, дам олиш кунлари мажлис қиладими, эртага 
унинг аниқ натижаси бўлмаса, булардан фойда йўқ. 
Шунинг учун ислоҳот, деганда тўлақаонли маъму-

рий ислоҳот тушунилади. Унинг ичида админст-
ратив реформа бўлади. Президент Мурожаатно-
масида ҳам давлат бошқарувини оптимизация 
қилиш ҳақида гапирди. Бу ҳаммадан шундоқ олиб, 
15 фоиз кесиш эмас, мажлисбозликларни, ўзига 
ортиқча юклатилган ва тўғри келмайдиган функ-
цияларни камайтириш кўзда тутилади. Масалан, 
айрим давлат органларининг функциялари аниқ 
эмас. Нима қилиши зарур ва қайсилари керак эмас, 
деган саволга аниқ жавоб белгиланиши шарт. Охир-
оқибат давлат хизматининг ҳам имижи бўлиши, у 
ерга яхши инсонлар келиши керак. Агар бир дав-
лат хизматчиси фақат ёмон экан, мансабдор шахс 
ўғри, муттаҳам, фирибгар бўлади, десак, эртага 
ҳеч қандай ислоҳотга эришолмаймиз. Бунга эса 
биргаликда ҳаракат қилишимиз керак. Ақлли, дунё 
кўрган, ислоҳот қилишга интилиши бор одамлар 
келиши учун шароит қилиш керак. Фақатгина, бу 
қанақа уйда яшайди, қандай соат тақаркан, қандай 
машина ҳайдайди, билан давлат хизматчисига 
баҳо бериб бўлмайди. 

— Умуман, жамиятда коррупциянинг олдини 
олиш учун нималарга эътибор қаратиш зарур, 
деб ўйлайсиз?

— Биз илк қадамларни қўйдик. Ташкилот ту-
зилди, қонун лойиҳаси ишлаб чиқиляпти, бироқ 
бажарилиши зарур бўлган анча ишлар бор. Биз 
тўғри йўлдамиз. Биринчиси, маъмурий ислоҳот, 
яъни давлат хизматчисига кимнинг жияни, ўғли ёки 
отаси сифатида кўтарилиш эмас, ҳақиқий билимга, 
қобилиятига асосан кўтариладиган тизим яратиш 
талаб этилади. Уларнинг ғоялари, ташаббуслари-
дан фойдаланиб, давлат хизматчисини янгилаш 
имкони мавжуд. Шу сабабли, бир сўз билан бу 
саволга жавоб бериш қийин. Айтишим мумкин, биз 
тўғри йўлдан кетяпмиз. Бироқ бунинг ўзи етарли 
эмас. Декларация масаласига келсак, ўша фикрим-
да қоламан: у ҳамма учун бўлиши керак. Масалан, 
Инха универститетида ректор бўлган пайтимда 
таҳлил қилганман. Кўпчилик талабаларнинг ота-
онаси қаерда ишлайди, деб қараганимда “вақтинча 
ишсиз”, деб ёзилган эди. Аммо 5 минг АҚШ долла-
ри миқдорида ўқишга пул тўлаяпти. Демак, солиқ 
тўлаш нуқтаи назаридан декларация тўлақонли, 
ҳамма учун жорий қилиниши лозим. Агар ҳамма 
ушбу таклифга рози бўлса, эртага ҳисобдорлик 
ортади. Солиқлар қаёққа кетяпти, нималарга 
сарфланяпти, дейдиган одамлар кўпаяди. Ана 
шунда оддий одам ҳам, раҳбар ҳам, катта фирма 
эгаси ҳам даромадини яшира олмайди. Ҳамма учун 
татбиқ этилса, яширишнинг имкони қолмайди. Ана 
шунда норозилик ҳам бўлмайди, деб ўйлайман.

“Ўзбекистон овози” мухбири
Зилола УБАЙДУЛЛАЕВА суҳбатлашди.

Улуғбек ИНОЯТОВ,
Олий Мажлис Қонунчилик палатаси 

Спикерининг ўринбосари,
ЎзХДП фракцияси раҳбари.

Èñëî³îòëàðíèíã ôàîë 
èøòèðîê÷èñèãà àéëàíèøèìèç çàðóð

ДЕКЛАРАЦИЯ ҲАММА УЧУН 
БЎЛИШИ КЕРАК

Шерзод ШЕРМАТОВ,
Халқ таълими вазири.

— 2017-2021 йилларда Ўзбекистон Респуб-
ликасини ривожлантиришнинг бешта устувор 
йўналиши бўйича Ҳаракатлар стратегияси 
доирасида ҳар йили махсус Давлат дастурлари 
қабул қилиниб, ҳаётга жорий этиб келинмоқда.

Эътиборлиси, янги давлат дастурини тас-
диқлаш бўйича фармон лойиҳаси жамоатчилик 
муҳокамасига қўйилиб, фуқаролар, шунингдек, 
чет элда истиқомат қилувчи фуқаролар, халқаро 
экспертлар, тегишли вазирлик ва идора мутахас-
сислари, бизнес вакиллари, сиёсий партиялар 
ва бошқа фуқаролик жамияти институтлари 
вакилларининг таклифлари, фикр-мулоҳазалари 
ўрганилди. Бу албатта Давлат дастурлари орқа-
ли турли соҳаларда пайдо бўлган муаммоларни 
бартараф этишга хизмат қилади.

“Ёшларни қўллаб-қувватлаш ва аҳоли са-
ломатлигини мустаҳкамлаш йили”да амалга 
оширилиши зарур бўлган давлат дастури жа-
моатчилик муҳокамалари асосида чуқур ўйлаб 
қабул қилинган.

Хусусан, биринчи — давлат бошқаруви йўна-
лиши бўйича 20 та банддан иборат вазифалар 
белгиланган, бир банд таклиф асосида қўшил-
ган. Иккинчи — суд-ҳуқуқ йўналиши бўйича 18 
банддан иборат вазифалар белгиланиб, бир 
банд қўшилган. Учинчи — иқтисодиёт йўналиши 
бўйича 113 та банддан иборат вазифалар қайд 
этилган, лойиҳа ҳолатидаги учта банд чиқариб 
ташланган. Тўртинчи — ижтимоий соҳа йўнали-
ши бўйича 93 банддан иборат вазифа кўзда ту-

тилган. Бешинчи — ташқи сиёсат ва хавфсизлик 
йўналиши бўйича 30 банддан иборат вазифалар 
белгиланиб, бир банд чиқариб ташланган.

Давлат дастурини амалга ошириш учун жами 
29.5 трлн. сўм, 2.6 млрд. доллар ва 57.5 млн. 
евро йўналтирилиши назарда тутилган. Булар-
нинг барчаси бутун дунёда пандемия шароити 
ҳукм сурган бир пайтда амалга оширилиши ало-
ҳида эътиборга молик.

Давлат дастурининг ҳар бир банди бўйича 
синчиклаб эътибор берсак, жамиятдаги у ёки 
бу муаммоларга ечим топишга, халқимиз ман-
фаатларини ҳимоя қилишга қаратилгани яққол 
кўринади.

Шулардан биттасини айтай. Ўқитувчи сифа-
тида бир неча йиллар давомида аттестациядан 
ўтиш учун тест топшириқларини бажараётганим-
да ҳар доим мени бир савол қийнаб келарди. 
Нега энди бошланғич синфларга дарс берадиган 
ўқитувчи малака тоифасини олиш учун топшира-
диган тестларда логарифмлар бўйича саволлар 
киритилиши керак?

Ёки кейинги масала, ҳужжатларни шакллан-
тиришдаги ортиқча оворагарчиликлар, қайсидир 
аттестациядан ўтадиган ўқитувчини “уддабурон-
лиги” билан боғлиқ ноҳақликлар фидойи устоз-
ларнинг ишчанлик қобилиятига салбий таъсир 
қилган. Бу каби муаммоларнинг олдини олиш 
мақсадида Давлат дастурининг 229-бандида 
ўқитувчи ва педагогларга тоифа бериш тизимини 
қайта кўриб чиқиш, очиқ ва автоматлаштирилган 
тизимни ташкил этиш бўйича вазифалар белги-
лангани, албатта, педагоглар томонидан жуда 
катта мамнуният билан қабул қилинди.

Олий тоифали ва кўп йиллар меҳнат қилган 
тажрибали ўқитувчилар учун имтиёзлар бел-
гилаш бўйича таклифлар ҳам маъқуллангани 
қувонарли, албатта.

Инсон ҳуқуқ ва манфаатларини ҳимоя қи-
лиш, парламентнинг қонун ижодкорлигидаги 
ташаббуслари, қабул қилинган қонунлар ус-
тидан Парламент назорати ҳамда Президент 
қабул қилган ҳужжатларни ижрочиларга ва кенг 
жамоатчиликка етказиш бўйича Адлия вазир-
лигининг ваколатлари қайта кўриб чиқилиши 
қонунлар ижросига ижобий таъсир кўрсатади, 
деб ўйлайман.

Олий Мажлис Қонунчилик палатаси, ма-
ҳаллий Кенгаш депутатлари Давлат дастурини 
ҳаётга жорий қилишда фаол иштирок этиши та-
лаб қилинади. Дастурдаги вазифалар халқимиз 
манфаатларига қаратилган, унга бефарқ бўлиш-
га ҳеч биримизнинг ҳаққимимз йўқ.

МУНОСАБАТ

давлат дастуридаги вазифаларнинг ижросига боғлиқ
МУАММОЛАРНИ ҲАЛ ЭТИШ

Юртимизда ободонлашти-
риш ва бунёдкорлик ишлари-

га алоҳида эътибор қаратил-
моқда. Бу каби эзгу амаллар 
бизнинг қон-қонимизга син-
гиб кетган. Бугун биз Янги Ўз-
бекистонда яшаяпмиз. Юрти-
мизда янгича дунёқараш ҳукм 
суряпти. Биз янгиланишлар 
даврида мағрур яшаяпмиз.  

Яқинда Қарши шаҳридаги 
«Нафас — травел» меҳмонхо-
насида бўлдим. Меҳмонхона 
93 ўринга мўлжалланган, 4 
мавсумда хорижлик ҳамда 
маҳаллий сайёҳларга хизмат 
кўрсатилар экан. Меҳмонхо-
на директори Б.Ботиров бор 
билими, кучини меҳмонхона 
шароити ва хизмат маданияти 

замон талабларига мос бўли-
ши учун сарф этгани кўриниб 
турибди. Меҳмонхона ичидаги 
озодалик кишини мамнун эта-
ди. Ходимларининг ширин-
суханлиги, хушмуомалалиги, 
ҳар бир ташриф буюрувчига 
лаббай, деб жавоб бериши  
мени лол қолдирди. Юрти-
миз равнақи йўлида шундай 
шароитларни яратаётганлар 
янада кўпайсин. 

Турдиқул МАМАНОВ,
ЎзХДП аъзоси, халқ 

депутатлари 
Деҳқонобод туман Кенгаши 

депутати.

ОБОДЛИК

«ÍÀÔÀÑ — ÒÐÀÂÅË» ÌÅ²ÌÎÍÕÎÍÀÑÈ

— Халқ билан очиқ мулоқот натижалари 
асосида қабул қилинган “Ёшларни қўллаб-қув-
ватлаш ва аҳоли саломатлигини мустаҳкамлаш 
йили”да амалга оширишга оид давлат дастури 
жамиятнинг турли қатламлари муаммоларини 
ҳал этишга қаратилгани билан алоҳида аҳа-
миятга эга.

Бу йилги Давлат дастурида ҳам нафақат 
ёшларнинг, балки ногиронлиги бўлган шахслар 
ва пенсия ёшидаги инсонларнинг муаммола-
рига ҳам ечим ўз аксини топган. Хусусан, ноги-
ронлиги бўлган шахсларни қўллаб-қувватлаш 
бўйича жорий йил 1 июнгача протез-ортопедия 
буюмлари ва реабилитация техник воситалари 
билан таъминлаш сертификат бериш тизимига 
ўтказилишини қайд этиш мумкин. Энди ноги-
ронлиги бўлган фуқароларга давлат берган пул 

эвазига исталган ишлаб чиқарувчидан протез-
ортопедия ва реабилитация техник воситалари 
сотиб олиш имконияти берилади.

Шунингдек, ногиронлиги аниқ кўриниб турган 
шахсларнинг ортиқча сарсонгарчилик ва овора-
гарчиликлардан халос этиш мақсадида уларни 
текширувдан ўтказмасдан туриб, ногиронлик 
муддатсиз даврга белгиланади.

Давлат дастурида пенсия ва нафақалар 
тайинлашни осонлаштириш мақсадида 2021 
йил 1 июндан:

2005 йилдан олдинги давр учун иш стажи 
меҳнат дафтарчасидаги ёзувлар асосида тасдиқ-
ловчи ҳужжатлар талаб этилмасдан ҳисобланади.

Шу билан бирга, уч йил ва ундан олдин 
тайинланган, қайта ҳисобланган пенсия ва 
нафақаларни текшириш ҳамда улар бўйича 
аниқланган ортиқча тўловни ундириш тартиби 
бекор қилинади.

Ўз турмуш ўртоғининг келажакда кафо-
латланган пенсия олиш ҳуқуқини таъминлаб 
беришни назарда тутувчи, оилада ишловчи-
лар ишламайдиган турмуш ўртоқлари учун ўз 
даромадидан ҳар ойда ижтимоий солиқ тўлаб 
боришлари орқали таъминланади.

Пенсия ва нафақалар хоҳишга кўра, доимий 
ёки вақтинча яшаш жойи бўйича тўланади. 
Пенсия ва нафақаларни нақд пулсиз шаклда 
олиш учун аризалар банкда ёки электрон шакл-
да расмийлаштирилади. Дастурда яна бошқа 
қулайлик ва янгиликлар ҳам яратилиши кўзда 
тутилган.

Ўйлаймизки, Давлат дастуридан ўрин олган 
бу каби ўзгаришлар фуқароларнинг кундалик 
ҳаётидаги кўплаб муаммолар ечимига хизмат 
қилади. Бу мисоллар дастур аҳоли томонидан 
келиб тушган таклифлар асосида шаклланти-
рилганининг яна бир тасдиғидир.

Дилбар МАМАЖОНОВА,
Олий Мажлис Қонунчилик 

палатасидаги Ўзбекистон ХДП 
фракцияси аъзоси:

Шоҳиста ТУРҒУНОВА
Олий Мажлис Қонунчилик 

палатасидаги Ўзбекистон ХДП 
фракцияси аъзоси:

Биз ўз олдимизга мамлакатимизда Учинчи Ренессанс пойдеворини барпо 
этишдек улуғ мақсадни қўйган эканмиз, бунинг учун янги Хоразмийлар, 

Берунийлар, Ибн Синолар, Улуғбеклар, Навоий ва Бобурларни тарбиялаб 
берадиган муҳит ва шароитларни яратишимиз керак.

МУРОЖААТНОМА

ÍÀÂÎÈÉ – ßÍÃÈ ÄÀÂÐ ÎËÀÌÈÄÀ
АЛИШЕР НАВОИЙ ТАВАЛЛУДИНИНГ 580 ЙИЛЛИГИГА

Биз бугун ҳазрат Навоийни ян-
гиланган Ўзбекистоннинг янги давр 
оламида янгидан кашф этмоқда-
миз. Айниқса кейинги уч-тўрт йил 
давомида мамлакатимизда барча 
соҳаларда олиб борилаётган исло-
ҳотларнинг инсон манфаатларига 
қаратилаётгани фикримиз дали-
лидир. Негаки, Алишер Навоий ўз 
ижоди ва фаолияти давомида ўз 
халқи ва Ватани учун қолдирган 
бой адабий ва маънавий меро-
сининг бош бўғини инсонга меҳр, 
 Ватанга садоқат ва ўз халқига бўл-
ган чексиз муҳаббат бўлган. 

Президентимизнинг “Буюк шоир 
ва мутафаккир Алишер Навоий 
таваллудининг 580 йиллигини кенг 

нишонлаш тўғрисида”ги қарори 
Алишер Навоий ҳаёти ва ижодини 
мамлакатимиз ва халқаро миқёсда 
кенг ўрганиш ва тарғиб қилишда 
катта аҳамиятга эга бўлмоқда. 
Шу муносабат билан юртимизда 
Алишер Навоий номидаги халқаро 
жамоат фонди ташкил этилаётга-
ни, Алишер Навоий ордени таъсис 
этилиши, хорижий давлатларда 
сақланаётган Алишер Навоий қа-
ламига мансуб ва у яшаган даврга 
оид қўлёзмалар факсимиле нус-
халарининг юртимизга олиб кели-
ниши маънавиятимизни бойитади.

Шу кунларда олий ва ўрта 
махсус касб ҳунар таълими муас-
сасаларида ҳазрат Навоий тавал-
луд топганининг 580 йиллигига 
бағишланган учрашувлар, адабий 
кечалар ташкил этилмоқда. Умум-
таълим мактаблари, Президент 
мактаби, ижод ва ихтисослашти-
рилган мактаб ўқувчилари ўртаси-
да «Навоий ворислари» мавзусида 
ғазалхонлик, «Навоийни англаш» 
мавзусида иншолар танловлари 
ўтказилмоқда.

Ушбу улуғ санага тайёргарлик 
кўриш жараёнида Алишер Навоий 
ҳаёти ва ижодий меросини чуқур-
роқ ўрганиш ва тадқиқ этиш бўйича 
олиб борилаётган илмий ишларга 
давлат буюртмаси асосида танлов-
лар эълон қилинмоқда. 2021 йил 
охирига қадар Ўзбекистон Миллий 
кутубхонасида Алишер Навоий 
асарлари ҳамда навоийшунослик 
фани бўйича олиб борилаётган 
илмий тадқиқотларнинг электрон 

платформаси яратилади. Шунинг-
дек, ноябрь ойининг биринчи ўн 
кунлигида Навоий шаҳрида «Али-
шер Навоий ижодий меросининг 
башарият маънавий-маърифий 
тараққиётидаги ўрни» мавзусида 
халқаро илмий-амалий конферен-
ция ташкил этилади.

Президентимиз қарорида «Ўз-
беккино» миллий агентлигига 2021 
йил давомида Алишер Навоий 
асарлари асосида бадиий ва 
мультипликацион фильмлар, шоир 
ҳаёти ва ижоди билан боғлиқ янги 
маълумотлар ва манбалар асосида 
тўлиқ метражли бадиий-публицис-
тик фильм яратиш топширилиб, бу 
соҳада ҳам ишлар бошлаб юборил-
ган. Чет элда истиқомат қилаётган 
ўзбек тили мутахассислари, таржи-
монларни жалб этган ҳолда Али-
шер Навоийнинг асарларини чет 
тилларга таржима қилиб, китоблар 
тақдимотлари ўтказилишига ҳам 
тайёргарликлар кўрилмоқда.

Юртимиздаги барча ислоҳот-
лар, тадбиркорлик, инновациялар 
йўлида амалга оширилаётган  иш-
лар маҳаллалар фаолиятини тако-
миллаштириш, ҳар бир фуқарога 
алоҳида эътибор ҳазрат Навоий 
асарларида тараннум этилган ғоя-
лар билан ҳамоҳангдир. Алишер 
Навоий ёзган барча асарларни 
мустақиллик даврига келиб, тўлиқ 
ўқишга муяссар бўлдик. Айниқса, 
унинг 20 жилдлик асарлари нашр 
қилиниши Алишер Навоийни ўр-
ганиш, унинг ҳикматларини ҳаётга 
теран ҳамда таъсирчан сингдири-

лиши замонамиз, инсон маънавия-
ти юксалишида ёрқин акс этмоқда.

Бугунги куннинг ўткир ва глобал 
муаммоларига жавоб топишда ай-
нан Навоий асарларининг моҳияти 
катта аҳамиятга эга бўлмоқда. Улуғ 
бобомиз нафақат ижодкор, балки 
халқ дарди билан яшагани, ҳар бир 
инсонга жонкуяр бўлгани, ҳазрат 
Навоий ташаббуси билан қурилган 
“Ихлосия”, “Низомия” мадрасала-
ри, “Шифоия” тиббийгоҳи, ўнлаб 
кўприклар, работлар, юз-юзлаб 
илм толибларини моддий мадад, 
озиқ-овқат, кийим-кечак билан таъ-
минлаб тургани бугунги кунда дав-

латимиз раҳбари олиб бораётган 
халқчил сиёсатга ҳамоҳанг эканини 
кўриб турибмиз. 

Улуғ мутафаккирнинг “Лисон 
ут-тайр”даги Симурғ тимсоли, буюк 
“Хамса”дан тортиб, барча асарла-
ридаги дину диёнат ва дунёвий 
мақсадларга уйғун гуманизм ва 
юксак ахлоқни тараннум этувчи 
асарлари, “Ҳайрат ул-аброр”даги 
инсон ва яшамоқ моҳиятининг 
юксак фалсафий ғоялари, ўз дав-
ридаги дардли муаммоларнинг 
бадиий ечимлари бизнинг замо-
нимиз учун ҳам хизмат қилаётгани 
фикримизнинг далилидир.

Алишер НАВОИЙ

«Маҳбуб ул-қулуб»дан

Алишер Навоий ижоди дунёнинг кўплаб тадқи-
қотчилари диққат марказида бўлиб келган.  Ғарб 
ва Шарқнинг атоқли олимлари Навоий ижодий 
меросини  ўрганиб, кўплаб  китоблар, мақолалар 
чоп эттирган. Озарбайжон адабиётшунослигида 
навоийшунослик соҳаси алоҳида ўрин тутади. 
Фаридунбей Кўчарли, Ҳамид Орасли,  Паноҳ 
Халилов, Жаннат Нагиева, Халил  Рза Улутурк, 
Комил Вали Наримон ўғли, Рамиз Асқар, Тарлон 
Қулиев, Олмос Улви (Биннатова) сингари  таниқ-
ли олимларнинг  Навоий ижоди билан боғлиқ тад-
қиқотлари нафақат озарбайжон адабиётшуносли-
ги, балки ўзбек адабиётшунослиги учун ҳам жуда 
муҳим. Низомийнинг Навоийга адабий таъсири 
қанча бўлса, Фузулийга Навоийнинг таъсирини 
ҳам шу мезон билан баҳолаш хато бўлмайди.  Бу 
адабий ҳамкорлик  асрлар ва йиллар давомида  
ривожланиб борди. Собиқ шўролар ҳукмронлиги 
даврида ҳам бу ҳамкорлик асло тўхтаб қолгани 
йўқ. Бу таҳликали дамларда ҳам Навоий ижоди 
икки халқни  доимо бирлаштириб, ўзаро дўстлик 
ва қардошлик ришталарини мустаҳкамлаб борди  
десак хато бўлмайди. 

1926 йил Бокуда бўлиб ўтган I Турколог-
лар қурултойида Алишер Навоий  таваллу-
дининг 500 йиллигини кенг нишонлаш учун 
10 кишилик комиссия ташкил этилади. 1926 
йил 26 февраль, яъни конгресснинг  биринчи 
кунида  биринчи музокарадан сўнг  қурултой 
иштирокчилари “Алишер Навоий - 500” юби-
лей кечасида иштирок этадилар. Бу тадбирга 
ташкилотчилар томонидан кенг тайёргарлик 
ишлари олиб борилди. 

Бокуда нашр этиладиган “Коммунист” газе-
тасида таниқли адабиётшунос олимлар Исмоил 
Ҳикмат, Али Назим, Мирза Муҳсинларнинг 
мақолалари эълон қилинади. Мазкур газета-
нинг 1926 йил 4 март сонида Б.Чўбонзоданинг 
“Навоий - тилшунос” мақоласи эълон қилинади. 

Олимнинг бу мақоласида Навоийнинг туркий 
тил ривожига қўшган улкан ҳиссаси ҳақида сўз 
боради. Б.Чўбонзоданинг “шаҳар тили бўлмаган 
туркий тил адабий тил бўла олмайди деган фикр 
ҳукмрон бўлган бир даврда Алишер Навоий тили 
адабий тил эмас, балки халқ тилидир”  деган 
фикрлари сўзимизни исботлайди.

Навоий ижодий меросини ўрганиш ва тарғиб 
қилишда таниқли навоийшунос олим, филология 
фанлари доктори, академик Ҳамид Ораслининг 
хизматлари беқиёс. Унинг “Низомий ва Навоий”, 
“Навоий ва Озарбайжон адабиёти”, “Алишер На-
воий”, “Алишер Навоий ва унинг адабий мероси”, 
“Навоий ва Фузулий”, “Буюк шоир” сингари  мақо-
лалари Навоий ижодий меросини  ўрганишдаги 
қимматли манбалардан  бўлиб келмоқда. Ҳамид 
Ораслини Ўзбекистонда ҳам етук навоийшунос 
сифатида билишади. Олим Навоий ижодига юксак 
баҳо беради: “Алишер Навоий асарлари Озарбай-
жонда ХV асрдан бошлаб меҳр ва муҳаббат билан 
ўқиб келинмокда. Асрлар давомида халқимиз 
Навоийни ўз шоирлари қаторида кўриб келади. У 
билан замондош Кишварий, Хулқий сингари озар 
шоирлари Навоийнинг таъсири остида камол топ-
ганлар. Буюк Фузулий ҳам ўз “Лайли ва Мажнун” 
асарининг муқаддимасида унинг номини Низомий 
ва Абу Нувос сингари Шарқнинг буюк шоирлари 
қаторида зикр этади. Мирзо Фатали Охундов ҳам 
ўз мақолаларида Навоийни оқил ва доно давлат 
арбоби сифатида эътироф этади”. 

Халил Рза Улутуркни ўзбек адабиётининг 
Озарбайжондаги моҳир таржимони сифатида 
биламиз. Унинг таржимачиликдаги буюк хиз-
матларидан бири Навоий ижодини озарбайжон 
тилига маҳорат билан ўгирганидир. Буюк турк-
чилик ғоясини кенг тарғиб этган Халил Рза На-
воий поэзиясини улуғ мақомга кўтаради. Шоир 
Алишер Навоий ғазалларини ҳам маҳорат билан 
ўгиради. “Шеърият – энг буюк миллий бойлик” 
мақоласида унинг қуйидаги фикрларини ўқиймиз: 
“Озарбайжоннинг Фузулий, Закир, Натаван, Фата 
хоним Камина, Видади, Сайид Азим, Собир каби 
улуғ санъаткорлари Навоийга ҳамиша буюк бир 
санъат маъбуди каби қараганлар. Навоийнинг 

таъсири бугун ҳам Озарбайжон адабиётида да-
вом этмоқдадир”. 

Озарбайжонда Алишер Навоий ижодий 
меросини ўрганишда таниқли олима Жаннат 
Нагиеванинг хизматини алоҳида таъкидлаш ло-
зим. У “Навоий энциклопедияси  луғати” (муал-
лифлардан бири, 1989), “Озарбайжонда Навоий” 
(2001), “Навоийнинг Боку қўлёзмалари” (1986), 
"Наваи и Азербайджанская литература. XV-XIX 
века" (1990) китобларини чоп эттирди. Олима-
нинг Алишер Навоий ижодига оид озарбайжон, 
рус ва ўзбек тилларида 60 дан зиёдроқ илмий 
мақолалари  эълон қилинган. Айниқса,  унинг 
Навоий қўлёзмаларига оид тадқиқотлари ўзининг 
долзарблигини  йўқотмаган. Жаннат Нагиеванинг 
номзодлик ва докторлик диссертациялари ҳам  
бевосита Навоий ижодий меросига бағишлан-
ганлиги ҳам унинг  илмий фаолияти аҳамиятини 
кўрсатиб турибди. 

Алишер Навоий ижодининг Озарбайжонда ўр-
ганилишида таниқли олима, филология фанлари 
доктори Олмос Улвининг илмий тадқиқотлари му-
ҳим ўрин тутади. Олима матбуотда илм, адабиёт, 
тарих, публицистикага оид мақолалари билан  
мунтазам чиқиш қилиб келади. Газета ва журнал-
ларда, китоб, алманах ва илмий тўпламларда, 
бир қатор халқаро журналларда турк, ўзбек, 
туркман, рус, инглиз, грузин, араб, форс, немис, 
қозоқ, қирғиз, татар ва бошқа тилларда илмий 
мақолалари эълон қилинган. Умуман, Озарбайжон 
ва хорижда 500 дан ортиқ мақоласи чоп этилган. 
Олмос Улви Ўзбекистон, Туркия, Қирғизистон, 
Грузия, Россия, Украина, Туркманистон, Австрия 
ва бошқа мамлакатларда 60 дан ортиқ илмий 
симпозиум ва конференцияларда ўз маърузалари 
билан иштирок этган. Бу маърузаларнинг аксария-
тини Навоий ижодига бағишланганлигини алоҳида 
қайд этиш лозим. 

Олмос Улви озарбайжон ва ўзбек адабий 
алоқалари контекстида ўзбек адабиётига доир 
150 дан ортиқ мақола нашр эттирган. Олиманинг  
2009 йилда Тошкентда “Озарбайжон-ўзбек (чи-
ғатой) адабий алоқалари (даврлар, сиймолар, 
жанрлар, тамойиллар)” ва “Алишер Навоий 
Озарбайжон адабиётшунослигида” китоблари 
тақдимоти ўтказилган. Олмос Улвининг юқори-
даги тадқиқотларида туркий халқлар ва ўзбек 
адабий алоқаларининг узоқ йиллик тарихини қам-
раб олганлиги, қолаверса, Алишер Навоийнинг 
Озарбайжон адабиётшунослигида ўрганилишига 
оид маълумотлари эътиборга лойиқ. Унинг бу бо-
радаги тадқиқотлари икки халқ адабий алоқалари 
тарихида алоҳида саҳифани ташкил этади. 

Озарбайжонда Алишер Навоийга бўлган эҳ-
тиром ошган бўлса ошганки, асло сусайган эмас. 
Боку шаҳрида Навоий ҳайкали қад кўтариб туриб-
ди. Қолаверса, Навоий таваллудига бағишланган 
тадбир ва илмий-амалий анжуманлар мунтазам 
равишда ўтказилиб келинмоқда. Навоий ижодий 
мероси ҳақида келгусида ҳам Озарбайжон ада-
биётшунослигида кўплаб тадқиқотлар яратили-
шига ишончимиз комил.  

Обид ШОФИЕВ,
тадқиқотчи-олим.

– Яхши либос танга оройиш, яхши қўлдош жонға осойиш.
– Кўзни ўз айбингдан олма ва ўзгалар айбиға кўз солма.
– Қобилға тарбият қилмамоқ зулмдур ва ноқобилға тар-

бият хайф.
– Кўп демак сўзга мағрурлиқ ва кўп емак нафсға маъмурлуқ.
– Ўзинг оч бўлуб, бир очни тўқ тут.
– Ўзинг ўз сиррингни асрай олмоғанингни билурсан, яна 

биров ани фош этса, айб ҳам қилурсен.
– Ёлғончини дебдурларки, тенгри душманидур.
– Сайёднинг балиққа шаст солмоғи нафс муддаоси учун-

дур ва балиқнинг ҳам қормоққа гирифтор (лиғи) жуъ (очлик) 
балоси учун. 

Гулистон АННАҚИЛИЧЕВА,
«Қорақалпоқ адабиёти» газетаси 

бош муҳаррири, сенатор.

Туркий халқлар адабиётининг 

етук намояндаси бўлмиш буюк 
мутафаккир Алишер Навоий 

ижоди мана олти асрки, туркий 
дунё адабий алоқаларини 
мустаҳкамлашда кўприк 

вазифасини бажариб келмоқда. 
Атоқли озарбайжон шоири Самад 

Вурғун шундай деб ёзганди: 
“Ҳазрат Навоий  Шарқ адабиётида 

форс тилининг ҳукмронлиги 
даврида туркий тилда гўзал 

асарлар битиб, туркий халқлар 
адабиёти ривожига буюк ҳисса 

қўшди. Навоий даҳоси, Навоий 
сиймосини бирон бир мезон ёки 

меъёр билан ўлчаб бўлмайди.  
Навоий бетакрор асарлар 

яратиши билан бирга буюк бир 
адабий тилга асос солди. У 

нафақат улкан ижодкор, балки 
тилшунос, адабиётшунос, 

тарихчи сифатида ҳам бу соҳалар 
ривожига улкан ҳисса қўшди”.

Алишер Навоийнинг ҳар бир асари миллий 
қадриятлар, инсонийлик ва ватанпарварлик 
туйғуси билан йўғрилган. Бу асарлар ёш авлод 
таълим-тарбиясига, интеллектуал салоҳия-
тини оширишга, улар қалбида юксак ахлоқий 
фазилатларни тарбиялашга хизмат қилади.

Навоий ўз даврида ёшларга таълим бериш 
билан бирга уларни тарбиялаш ишига алоҳида 
эътибор қаратган. У ўз асарларида ёшларни 
илм олишга, меҳнатини қадрлашга, ҳунар ўр-
ганишга, оиласи ва ватанини севишга ундади. 
Унинг асарлари ёш авлодларни комиллик сари 
чорлаётган эзгулик маёғига ўхшайди. Қуйидаги 
мисраларига эътибор қаратсак:

Улга эрур тифлга шоиста иш,
Билки кичикликда эрур парвариш.
Қатрага чин тарбия этди садаф,
Эл бошига чиққунча топди шараф.
Ҳазрат Навоийнинг ушбу мисраларидан 

болани кичиклигидан яхши тарбиялаш, берган 
тарбияси орқали одамлар орасида улуғлани-
ши, эъзозланиш шарафига муяссар бўлиш 
маъносини англамоқ керак.

Баркамол авлодга таълим бериш, уни 
тарбиялаш борасида гап кетар экан, Алишер 
Навоийнинг адабий мероси мукаммаллиги 
ва беқиёс аҳамияти билан ажралиб туради. 
Навоий ёш авлодни комил инсон сифатида 
тарбиялаш борасида таълим-тарбия тўғри-
сидаги фикрларини кўпроқ баркамол инсонни 
ифодаловчи ижобий образлар яратиш орқали 
баён қилади. Ана шуларидан бири "Маҳбуб 
ул-қулуб" асаридир. Бу асар орқали у ўз замо-
насидаги баркамол инсонга хос  фазилатларни 
акс эттиради, улуғ инсонларнинг ахлоқ-одоби 
ҳақида сўз юритади, инсонга хос бўлган юксак  
фазилатларнинг мақсад ва  моҳиятини асос-
лаб беради.

Асар уч қисмдан иборат бўлиб, иккинчи 
қисмида тарбия ва ахлоқ, олийжаноб фа-
зилатлар ҳақида сўз юритилади. Унинг ҳар 
бир асарида комилликка интилувчи шахс ва 
унинг ижобий фазилатларига алоҳида эъти-
бор берилади, бу айнан оилада ота-онанинг 
фарзандига берадиган таълим-тарбияси ва 
унинг меваси эканлиги, устозларнинг берган 
сабоқлари ўз аксини топади. 

Ҳақ йўлинда ким сенга бир ҳарф ўқутмиш 
ранж ила,

Айламак бўлмас адо онинг ҳақин юз ганж 
ила.

Навоий ўзининг бир қанча асарларида 
болалар тарбиясига оид фикрларини айтиш 
билангина кифояланиб қолмасдан, “Ҳайрат 
ул-аброр”, “Лайли ва Мажнун” каби достон-
ларининг айрим бобларини таълим ва тарбия 
масаласига бағишлайди. “Ҳайрат ул-аброр” 
(Яхши кишиларнинг ҳайратланиши) фалса-
фий-таълимий достондир. Навоий бу асарда 
ўзининг фалсафий, ижтимоий-сиёсий ҳамда 
таълим ва ўгит бериш масалаларига катта 
эътибор беради.

Ушбу достонининг биринчи боби Қуръони 
каримдаги бош илоҳий жумла “Бисмиллоҳир 
раҳмонир раҳим” (“Меҳрибон ва раҳмли Ол-

лоҳ номи билан бошлайман”) ибораси билан 
бошланганлиги ҳам ёшлар тарбиясига ижобий 
таъсир қилади. “Ҳайрат ул-аброр” асарининг 
бир неча боблари одоб-ахлоқ ва таълим-тар-
бия масаласига бағишланган. Навоий бу дос-
тоннинг олтинчи мақолотида одоб ва камтар-
ликни улуғлаб, инсонларни таълим-тарбияга 
чорлайди. Шоир ота-онага бўлган ҳурматни, 
уларга бўлган меҳр-муҳаббатини кучайтириш 
мақсадида шундай таъриф беради:

Бошни фидо айла ато қошиға,
Жисмни қил садқа ано бошиға.
Тун-кунунгга айлагали нурпош,
Бирисин ой англа, бирисин қуёш.
Буюк бобоколонимиз болаларнинг таъ-

лим ва тарбияси, илм олиши борасидаги 
ғояларини "Лайли ва Мажнун" достонида ҳам 
илгари суради. У ўзининг ушбу асарида янги 
мактаблар барпо этиш, ўғил болалар қатори 
қизларнинг ҳам илм олишини орзу қилади. 
Буюк мутафаккир инсонни комилликка чорлар 
экан, аввало, унинг одоби хусусида кўп тўхта-
лади. "Лайли ва Мажнун" достонидаги ижобий 
образлар орқали фарзандни тарбиялаш, унга 
таълим бериш, камолотга етиш босқичларини 
тасвирлаб, комил инсон бўлиб вояга етишида 
тарбиянинг катта куч-қудратга эга эканлигини 
алоҳида кўрсатиб беради.

Ҳазрат Навоий боланинг  вояга етган сари 
уни одобли, илму маърифатли ва касб-ҳунар-
ли қилиб тарбиялаш, мустақил ҳаётга тайёр-
лаб, жамиятга манфаатли инсон бўлишига 
эътибор қаратмоқ борасида ўзининг “Xазойин 
ул-маоний’’ асарида шундай ёзади:

Одам асрорининг ижмолини қилдинг 
тафсил,

Мундин эркинки, дединг “ал валаду сирру 
абиҳ’’.

Мазкур байтда келтирилган “ал валаду 
сирру абиҳ’’ ибораси ҳадис бўлиб, “бола ота-
онанинг сиридур’’ деган маънони билдиради. 
Кўриниб турибдики, ота-она оилада боладан 
ҳеч нарсани яшира олмайди ва шу асосда 
фарзанд тарбия топади. Шундай экан, ёш ав-
лодга таълим-тарбия беришда ҳазрат Навоий 
шеъриятининг қандай муҳимлиги борасида Ўз-
бекистон халқ шоири Сирожиддин Саййиднинг 
қуйидаги мисралари ҳаёлимга келади. 

Ҳар бир калла,
Ҳар бир бош
Жаҳолатдан қўрқиши керак.
Ҳар бир бола,
Ҳар бир ёш
Навоийни ўқиши керак...
Алишер Навоий ўз асарларида боланинг 

вояга етишида, камол топишида тарбиянинг 
кучи ва қудратига алоҳида эътибор беради. 
Тарбия натижасида боланинг фойдали ва етук 
киши бўлиб ўсишига ишонади. 

Сардорбек ҚОСИМОВ,
Ўзбекистон Ёзувчилар уюшмаси вилоят 

бўлими масъул ходими, халқ депутатлари 
Андижон туман Кенгашидаги Ўзбекистон 

ХДП депутатлик гуруҳи раҳбари.

МУНОСАБАТ

Ўзининг маънавий бой асарлари билан инсоният тараққиётига улкан ҳисса 
қўшган ўзбек халқининг буюк мутафаккир шоири Алишер Навоийнинг бебаҳо 
ижодий-илмий мероси нафақат халқимиз, балки жаҳон адабиёти тарихида, 
миллий маданиятимиз ва тафаккуримиз ривожида алоҳида ўрин тутади. 

ÍÀÂÎÈÉ ÈÆÎÄÈÄÀ ÒÀÚËÈÌ-ÒÀÐÁÈß

Янграр юртим узра тарих садоси,
Шеър мулкининг олтин, мумтоз авоси,
Меҳру муҳаббатнинг тенгсиз вафоси.
Ғазаллар султони ҳазрат Навоий,
Ватан кўксидаги ҳикмат Навоий.

Бугун юртим дунё остонасидир.
Кўнглингиз шеърият кошонасидир,
Ҳар сатр сўз мулкин дурдонасидир.
Ғазаллар султони ҳазрат Навоий,
Ватан кўксидаги ҳикмат Навоий.

Қуёшдай тафтингиз ойдин тонгларда,
Сатрлар нурланар дилда, онгларда,
Учинчи ренессанс кирган онларда.
Сизни улуғлаймиз ҳазрат Навоий,
Ватан кўксидаги ҳикмат Навоий.

Йиллар асрларга бериб турар жон,
Беш юз саксон ёшда сиз хуш навқирон,
Муборакбод этар ҳур Ўзбекистон.
Ғазаллар султони ҳазрат Навоий,
Ватан кўксидаги ҳикмат Навоий.

Жазо муддатини ўтаётган ва тузалиш йўлига қатъий кирган 616 
нафар фуқаро афв этилди. Судлар мустақиллиги таъминланиши 
натижасида жорий йилнинг ўзида 719 нафар фуқарога нисбатан 

оқлов ҳукми чиқарилди.
МУРОЖААТНОМА

ÑÎÁÈ¯ ÌÀ²ÁÓÑ ÁÓÃÓÍ ÒÀÄÁÈÐÊÎÐ

ТАЪЛИМ

Натижада мактабларда малакали 
кадрлар етишмовчилиги кескин ортди. Бў-
шаб қолган иш ўринлари эса ўрта махсус 
маълумотли ёки номутахассис педагог-
кадрлар билан тўлдирилди. Ёш авлод 
таълим-тарбияси эътибордан бир муддат 
четда қолди, мактабларнинг моддий-техник 
аҳволи ночорлиги, ўқитувчи маошининг 
камлиги сабабли мактаблар нуфузи тушиб 
кетди. Ота-оналар фарзандининг ўқиши, 
илм олишидан кўра, пул топишини афзал 
кўрди. “Оддий муаллим” ибораси камхарж-
ликни, “қўли калталик”ни ифода этадиган 
бўлиб қолди. 

Давлатимиз раҳбарининг Олий Мажлис 
ва халққа йўллаган Мурожаатномасида 
таълим соҳасига алоҳида эътибор қара-
тилди. Таълим сифатини тубдан яхшилаш 
мақсадида, ўқув дастурлари, ўқитувчи ва 
домлалар учун методик қўлланмалар ил-
ғор халқаро мезонларга мослаштирилиб, 
бошланғич синфларда давлат таълим стан-
дарти ўрнига, илғор хорижий тажриба асо-
сида, болага ортиқча юклама бермайдиган 
“Миллий ўқув дастури” жорий этилмоқда.

Келгуси йили 30 та янги мактаб қуриш, 
320 та мактабни таъмирлаш ва моддий-
техник базасини яхшилаш мақсадида 
бюджетдан 2 триллион сўм маблағ  ажра-
тилиши соҳага бўлган эътиборнинг ҳақиқий 
намунаси бўлди. Бугунги кунда таълим 
соҳасидаги  асосий муаммоларнинг бири 
олис ҳудудларда  мутахассисларнинг етиш-
маслиги  ҳам Мурожаатномада  ўз аксини  

топди. Бунда бир  тумандан   иккинчи  ту-
манга  бориб  ишлаган  ўқитувчиларга  50 
фоиз,   бир вилоятдан   иккинчи  вилоятга  
бориб  ишлаганларга  100 фоиз  устама  
ҳақи тўланиши ушбу муаммонинг ечимига 
хизмат қилади.

––  Бугунги кунда таълим муассасала-
рида ўқувчилар коэффициенти ошиши му-
носабати билан яна туманимизда 3 та янги 
69, 70, 71-умумий ўрта таълим мактаблари 
ўз фаолиятини бошлади, – дейди Булун-
ғур туман халқ таълими бўлими мудири 
Замира Алиқулова. – Тумандаги  Булунғур 
агросаноат ва сервис коллежи биносида 
69-умумий ўрта таълим мактаби, Булунғур 
иқтисодиёт ва сервис коллежи биносида 
70-умумий ўрта таълим мактаби, Булунғур  
маиший хизмат касб-ҳунар коллежи бино-
сида 71-умумий ўрта таълим мактаблари  
ташкил этилди. 

Барча таълим муассасаларида  2020-
2021 ўқув йили бошланиши олдидан  ота-
оналар иштирокида ижтимоий сўровнома-
лар ўтказилиб, ўз фарзандининг таълим 
муассасасига дарсга қатнашиши тўғриси-
даги фикр ва муносабатлари педагоглар то-
монидан ота-оналар иштирокида ҳаққоний 
ҳамда шаффофлик билан аниқлаб олинди. 
Тумандаги 3, 36, 2, 46-умумий ўрта таълим 
мактабларида шу мавзуга бағишланган 
амалий семинарлар бўлиб ўтди. Семинар-
да сектор раҳбарлари, туман ҳокимлиги ва 
бошқа мутасадди ташкилотлар вакиллари, 
маҳалла раислари ва фаоллари иштирок 

этишди.  
Ўзбекистон Халқ таълими вазири  Шер-

зод Шерматов иштирокида бўлиб ўтган 
давра суҳбатида туман халқ таълими бў-
лимига қарашли таълим муассасаларида 
ечимини топиши лозим бўлган муаммолар, 
ютуқ ва камчиликлар муҳокама қилинди. 

Маълумки,  юртимизда ҳар бир мактаб-
нинг вилоят ва республика миқёсида та-
нилиши бевосита шу даргоҳларда таълим 
олаётган ўқувчиларнинг ютуқларига боғлиқ. 
Булунғур туман халқ таълими бўлимига 
қарашли таълим муассасаларида  2020-
2021 ўқув йилида барча йўналишларда 
амалий дастурлар тузилиб, шу асосда иш 
олиб борилмоқда.  Тумандаги 21-умумий 
ўрта таълим мактаби 1938 йилда ҳашар 
йўли билан қурилган бўлиб, бу ерда асосан 
1940 йилдан бошлаб ўқувчиларга таълим 
берилиб келинади. 2005 йилда замонавий 
бичимдаги янги мактаб биносини барпо 
этиш учун саъй-ҳаракатлар бошланди. 
2006 йилнинг ноябрь ойида икки қаватли, 

300 ўринга мослашган мактаб қурилиши 
ниҳоясига етказилиб, фойдаланишга топ-
ширилди. Ҳозирги кунда бу ерда 392 нафар 
ўқувчи таҳсил олмоқда. Синф хоналари 
шинам ва ёруғ, кўргазмали ўқув жиҳозлари 
билан таъминланган.

— Мен шу соҳада 35 йилдан буён иш-
лаб келаётган бўлсам, турли даврларни 
кўрдим, яхши кунларни ҳам, ёмон кунлар-
ни ҳам бошимиздан кечирдик, — дейди 
21-умумтаълим мактаби директори, ХДП 
аъзоси Шоира Орипова. — Эндиликда 
ўқитувчининг меҳнати яна қадрланадиган 
бўлди, унинг нуфузи ошди. Давлатимиз 
раҳбари  «Жамиятда ўқитувчи касби  энг 
нуфузли  ва  обрўли  касб  бўлиши  лозим», 
— деб соҳа фидойиларининг меҳнатига 
юксак баҳо берди. Ёшларга сифатли таъ-
лим бериш, уларга замонавий касб-ҳунар 
ўргатишда  ўқитувчиларнинг  малакасини 
ошириш йўлга  қўйилади, тоифа  бериш  
мезонлари ҳам қайта кўриб  чиқилади. 
Ўқитувчиларнинг ўз устида  ишлаши  учун 

давлат  томонидан барча  шароитларнинг  
яратиб  берилиши   устозларда янада  куч-
ғайрат билан ишлаш ҳиссини кучайтирди. 

Сўнгги уч йил давомида мактабимизни 
битириб кетган кўпгина ўқувчиларимиз 
республикамиздаги турли олий ўқув юртла-
рига ўқишга киришга муваффақ бўлишди. 
Исломова Машҳура, Холмуродов Шоҳрух, 
Қаршиев Сардор, Қурбонова Боғдагул, 
Худоёрова Дурдона, Исломова Заҳро, 
Нуруллаева Гулмира, Қурбонова Самара, 
Эргашев Самандар, Турсунбоев Расул каби 
ёшлар ана шулар жумласидандир. 

2020 йилнинг ноябрь ойида  “Янги Ўз-
бекистон – янгича дунёқараш” мавзусида 
ўтказилган маънавий-маърифий  тадбирда 
мактабимизда таэквандонинг WTF тури 
бўйича фаолият олиб бораётган ўқувчи-
ларимиз туманда фахрли биринчи ўринни 
қўлга киритишди. Ўқувчиларимиз туман 
ҳокимияти томонидан диплом ва фахрий 
ёрлиқлар билан тақдирландилар. АРМ 
ходими Нафиса Хўжаева ҳамда жисмоний 

тарбия мураббийси Ортиқов Муҳиддин 
раҳбарлигида туман солиқ инспекцияси 
кубоги учун бўлиб ўтган мусобақаларда 4 
нафар ўқувчимиз биринчи ўринни, 3 нафа-
ри 2-ўринни қўлга киритди. 

— Мен бу даргоҳга  она тили ва ада-
биёт фани ўқитувчиси  этиб ишга қабул қи-
линганимга ўн бир йилдан ошди, — дейди 
Дилором Эргашева. — 2020 йил 6 октябрда 
аттестациядан ўтиб, 2-тоифа сертифи-
катига эга бўлдим. 2021 йил «Ёшларни 
қўллаб-қувватлаш  ва аҳоли саломатлиги-
ни мустаҳкамлаш йили» деб номланиши, 
ёшлар ҳамда аҳоли саломатлиги ҳамиша 
давлатимиз эътиборида эканлигидан  
дарак беради. Чунки мамлакатимизнинг 
дунёда ривожланган давлатлар қаторидан 
мустаҳкам ўрин эгаллашида бугунги ёшла-
римиздан умидимиз катта.

Касб маҳоратимни ошириб боришим-
да устозларимнинг хизматлари беқиёс. 
Каримова Зулхумор, Сиддиқова Салима, 
Душабоев Дўстмурод, Эшбеков Исмоил 
каби устозлардан чексиз  миннатдорман. 
Фидойи устозларим сингари ўқувчиларга 
таълим ва тарбия бериб келмоқдаман. 
Шогирдларим орасида фидойи, ўз касби-
нинг жонкуярлари бисёр. Ўқувчиларим “Фан 
олимпиадаси” да ва “Билимлар беллашу-
ви”да фаол қатнашиб, фахрли ўринларни 
қўлга киритмоқда.  

Президентимиз таъкидлаганидек, 
“Янги Ўзбекистон – мактаб остонасидан, 
таълим-тарбия тизимидан бошланади”. 
Шунинг учун, ёшларга замонавий сифатли 
таълим-тарбия бериш, уларни Ватанимиз 
равнақига муносиб ҳисса қўшадиган,  мил-
лий қадриятларимизни кўз қорачиғидек  ас-
райдиган қилиб тарбиялаш бизнинг асосий 
вазифамиз  ҳисобланади.

Санжар САФАРОВ

— Мен ноҳақ қамалдим, демоқ-
чи эмасман. Бундан норозиман, 
деб келмадим таҳририятга. Ак-
синча, мен бугун Президентимиз 
олиб бораётган сиёсатдан жуда 
миннатдор эканлигимни айтмоқчи 
бўлиб келдим...

У ҳикоясини бошлади, биз унинг 
фикрини бўлмай тингладик.

— Мен Сирдарё вилояти, 
Оқолтин туманилик Муқаддас 
Абдурасулова бўламан, деб 
ўзини таништирди. 2017 йил 15 де-
кабрда қамоқхонадан, эскиларни 
тили билан айтганда, “зиндон”дан 
чиқдим. Аслида қилган айбим учун 
менга 3 йилу 3 ой қамоқ жазоси 
берилган эди. Президентимизнинг 
афв этиш тўғрисидаги фармони 
билан 1 йилу 3 ойда озодликка 
чиқдим. Бунинг учун давлатимиз 
раҳбаридан чексиз миннатдорман. 
Бошим ерга теккунча таъзимда-
ман.

Биласизми, қамоқхона дарвоза-
си очилиб, озодликка қадам босар-
канман, кўзимда ёшим билан мовий 
осмонга тикилдим. Озодликка 
чиққанимга ишонч ҳосил қилишим 
учун бир неча дақиқа жойимда қо-
тиб қолдим. Озодликка чиққанимдан 
қанчалик хурсанд бўлмайин, юра-
гимнинг бир четида қоронғулик бор 
эди. Ҳа, энди мен озодман, лекин 
қаерга бораман, уйим-жойим бўл-
маса. Қамалиб чиққан аёл бўлсам, 
кейинги ҳаётимни қандай йўлга қўя-
ман, энди қандай яшайман, дея ўй-
лардим. Шу каби ўй-хаёллар билан 
Сир дарё вилояти, Оқолтин туман 
Ички ишлар бўлимига етиб келдим. 

Қамоқхонадан чиқиб, 
тўғри туман ички ишлар 
бўлимига келишимнинг 
боиси, қамоқхонадан 
чиққанлигим тўғрисида-
ги ҳужжатни ички ишлар 
бўлими бошлиғи, под-
полковник Жасурбек 
Шерқуловга кўрсатиб, 
рўйхатдан ўтишим ло-
зим эди. Навбатчи қа-
булхонага кузатиб қўй-
ди. Қабулхонада ўтирар 
эканман, мени титроқ 
босди. Бошлиқ мени 
қандай кутиб оларкан, 
қамалиб чиққан аёл-да, 
деб дўқ-пўписа қилиб 
ёки жеркиб гапирмасми-
кан?.. Чунки пешонамда 
қамалган, деган тамға 
борлиги мени хавотирга 

соларди. 
Шундай хавотирли ўйлар билан 

чалғиб турганимда, ичкаридан ке-
линг, деган овоз эшитилди. Эшикни 
секин очиб, зўрға “бошлиқ, мумкин-
ми”, деган гапни айта олдим. Шунда 
подполковник Жасурбек Шерқулов 
жилмайиб ўрнидан турди-да, олдин 
келинг, ўтиринг онахон, деди. Сўнгра 
менга бошлиқ эмас, ўғлим деб, му-
рожаат қилсангиз хурсанд бўлардим, 
деди.   Мен сизни жуда яхши тушу-
ниб турибман. Энди бу ҳаётда адаш-
манг, кўр ҳам ҳассасини бир марта 
йўқотади. Онахон, келинг, жайдарича 
айтганда, бемалол гаплашсак. Бизга 
нима хизмат? Қўлимиздан келганча 
сизга ёрдам беришга тайёрмиз, деди. 
Жасурбекнинг самимий гапларидан 
сўнг ўзимни анча дадил ҳис қилиб 
гап бошладим:

— Тўғрисини айтсам, Жасурбек 
ўғлим, яшашга на уйим, ишлашга 
на ишим, бу ҳам етмагандек, овқат-
ланиш учун на пулим бор. Ўзингиз 
яхши биласиз, қамалиб чиққан аёл-
ларга одамлар қанақа муносабатда 
бўлишини...

— Яна адашяпсиз онахон, — 
деди у. — Ҳозир сиз эски вақтдаги 
гапларни гапиряпсиз. Ҳозир замон 
бошқа, сиз Президентимиз томони-
дан афв қилингансиз. Шу боисдан, 
сизни уй ва иш билан таъминлаш 
бизнинг вазифамиз. Агар қарши 
бўлмасангиз, сиз билан бирга туман 
ҳокимимиз Дилмурод Фозилов-
нинг ёнига борсак, деди. Шундан 
сўнг кўчага чиқиб, йўлакдан юриб, 
ҳокимият томон йўл олгандим, 

Жасурбек ортимдан келиб, онахон 
қаерга кетяпсиз, сизга ҳокимиятига 
борамиз, деб айтдим-ку, деди. Шун-
да мен сиз айтгандек, ҳокимиятга 
кетяпман, дедим. У яна кулимсираб, 
машина турганда, пиёда кетасизми, 
дея машина эшигини очди ва биз 
бирга ҳокимиятга йўл олдик. Ма-
шинада кетаётиб қамалиб чиққан 
аёл, деган тамға босилган аёлга 
бунчалик даражада ҳурмат, эъти-
бор бўлиши хаёлимга ҳам келма-
ганиданми, менга кўрсатилаётган 
меҳрибонликдан кўзларимдаги 
ёшларни тўхтата олмасдим.

Жасурбек томонидан менга 
кўрсатилган ҳурмат, эътибордан 
кўз-ёшларимни зўрға тўхтатиб, юз-
қўлимни ювиб, ҳокимнинг қабулига 
кирдик. Туман ҳокими Дилмурод 
Фозилов бизни очиқ чеҳра билан 
кутиб олди. Жасурбек ҳокимга  қа-
раб, “онахонимиз Президентимиз 
томонидан афв этилганлардан 
бири Муқаддас Абдурасулова бў-
лади”, деб таништирди. Бизга нима 
хизмат, сизга қандай ёрдам керак 
бўлса биз тайёрмиз, тортинмасдан 
сўрайверинг, деди ҳоким. Унинг бу 
қадар самимий гапларини эшитиб, 
ўзимни йўқотиб қўйишимга озроқ 
қолди. Чунки қамалмасдан олдин 
бирорта ҳоким билан гаплашмаган-
ман. Уларнинг олдига яқинлашиб 
бўлмасди, бир нарса десанг, бақир-
чақир қилиб, қўполдан-қўпол муо-
мала қилиб, жеркиб ташлашарди. 
Хаёлимда шу каби ўй-хаёллар чарх 
урганидан, мен билан гаплашиб 
турган ҳақиқатдан ҳокиммикан, 
деб ўйладим. Шунда Жасурбек 
ҳокимга қараб, онахонни яшашга 
уй-жойи йўқ экан, шу масалада 
ёнингизга келгандек, деди. Шунда 
ҳоким Дилмурод Фозилов айтдики, 
агар кўнглингизга олмасангиз, ту-
манимиздаги “Дўстлик” МФЙдаги 
умумий ётоқхонадан бир хонасини 
сизга ажратиб берсак, яшаш учун 
барча шароитлари бор, бирорта 
камчилик бўлса, айтасиз, тўғрилаб 
берамиз, деди.

Самимийлик ва муомалани қа-
ранг, кўнглингизга олмасангиз, деди 
ҳоким. Менга бошпана беряпти-ю, 

мен йўқ дейманми. Бу гапни эшитиб, 
қанчалик даражада хурсанд бўлга-
нимни сўз билан ифода этиб бера 
олмайман. Шундан сўнг, ҳоким бер-
ган уйга бориб жойлашдим. Ҳоким 
ва ички ишлар бўлими бошлиғини 
кўрсатган меҳрибончилигидан, анча 
ўзимга келиб, мен ҳам инсон, аёл 
эканлигимни ҳис қилдим. Орадан 
икки кун ҳам ўтмасдан  Жасурбек 
қўнғироқ қилиб, туман ҳокимлигига 
бориб, пул олишимни айтди. Бир 
кундан сўнг яна Жасурбек қўнғироқ 
қилиб, тумандаги ободонлаштириш 
бўлимига бориб ишга жойлашишим 
кераклиги ҳақидаги хушхабарни 
айтди. Менга кўрсатилган эътибор 
ва ғамхўрликни оқлаш учун астойдил 
меҳнат қилдим. Қилган меҳнатимни 
инобатга олган раҳбарият мени бир 
неча бор фахрий ёрлиқ ва ташаккур-
номалар билан тақдирлади.  Менга 
билдирилган ишончни оз бўлса-да 
оқлаётганимдан жуда хурсанд эдим. 
Шунда ўзим билан ишлаётган яқин 
сирдошим, сизда қанақадир қоби-
лият бор, тадбиркорлик қилсангиз 
бўлмайдими, деб маслаҳат бериб 
қолди. Қамалган аёлга тадбиркор 
бўлишни ким қўйибди, деб жавоб 
қайтардим. Уйга келиб, нима иш қил-
май, шу аёлнинг сўзлари хаёлимдан 
кетмади.

Шундан сўнг таниш-билишлардан 
банкдан кредит олиш учун қанақа 
ҳужжатлар керак бўлишини билиб 
олдим ва ҳужжатларимни банкка 
топширдим. Ҳужжатларимни кўздан 
кечирган кредит бўлимидагилар “опа, 
сизга кредит бера олмаймиз”, дейиш-
ди. Шунда бирдан хаёлимга қамал-
ганим учун бўлса керак, деган фикр 
келиб, юрагим шув этиб кетди. Энди 
нима қиламан, деб ўйлаб турганим-
да, банкдагилар «онахон, нега хомуш 
бўлаяпсиз, биз сизга кредит берамиз, 
фақат ҳужжатларингиз орасида ка-
фил бўладиган инсоннинг ҳужжатла-
ри йўқ экан. Ўшани олиб келсангиз, 
кредит чиқарамиз дейишди. Яна ўша 
хаёл, қамалган» аёлга кимдир ишонч 
билдириб, кафил бўлармикан? Ўйлаб 
кўрсам, таниш-билишларим орасида 
менга кафил бўла оладиган одамнинг 
ўзи йўқ экан. 

Кафил топа олмаганимдан тад-
биркор бўлиш орзуси, орзулигича 
қолиб кетаркан-да энди, деб ён-ат-
рофимга қарасам, туман ҳокимлиги 
ёнига келиб қолган эканман. Шунда 
бирдан туман ҳокимининг айтган 
гаплари ёдимга тушди. Бирон-бир 
муаммо бўлса, ўзимга айтасиз 
дегани. Чиқмаган жондан умид 
деганларидек, ҳокимиятга бордим. 
Ҳоким жойлардаги муаммоларни 
ўрганиш учун маҳаллаларга чиқиб 
кетган экан. Шунда нима юмуш 
билан келгандингиз ўзи онахон, 
деб ҳоким ўринбосари Олимжон 
Абдуллаев сўраб қолди. Шунда 
мен бошимдан ўтган воқеаларни 

Олимжон Абдуллаевга сўзлаб 
бердим. Онахон, сизга ҳозир фақат 
кафил керак бўлаяптими ёки яна 
қанақадир муаммолар борми, деб 
сўради. Йўқ фақат кафил бўлса 
бўлди экан, дедим. Ундай бўлса, 
мана, паспортим, мен сизга кафил 
бўламан, дедида сиз кутиб туринг, 
яна бошқа керак бўладиган ҳужжат-
ларимни ҳам олай, деди. Шу тарзда 
ҳоким ўринбосари менга кафил 
бўлди. Қаранг, туманимизда қандай 
саховатпеша, халқ дарди билан 
яшаётган раҳбарларимиз бор. 
Шундан сўнг банкдан 25 миллион 
сўм кредит олиб, тикувчилик цехини 
ташкил этдим. Қўлидан тикиш-би-
чиш келадиган 4 нафар хотин-қизни 
иш билан таъминладим.

Ҳа, айтганча, икки нафар ўғлим 
бор. Уларни ҳам уйли-жойли бўли-
шида давлатимизнинг кўмаги катта 
бўлди. Бугун 4 нафар неваранинг 
бувисиман... Қаранг, туманимиз раҳ-
барияти кўмагида умумий ётоқхона-
дан шинамгина бир хонали уйли ва 
ишли бўлдим. Яна уларнинг кўмаги 
билан тадбиркор бўлдим. Яна наму-
навий лойиҳалар асосида қурилган 
арзон уй-жойлардан бири менга 
ҳам берилди. Ушбу уйда ҳозир икки 
ўғлим ва келинларим яшамоқда. 
Бу дунёда мендан-да бахтли инсон 
бўлмаса керак.

Бир ўйлаб кўринг, қамоқдан 
келган аёлга қачон шунақа эътибор 
берилган.   

Мен бир жиноятчи аёлдан тад-
биркор аёлга айландим. Цехимни 
кенгайтиришни ният қилиб, керакли 
ташкилот ва идораларга мурожаат 
қилиб юрибман. Яқин йиллар ичида 
ўзимни фабрикам бўлади. Мен бун-
га ишонаман.

Яна бир гапни айтай, тумани-
мизнинг “Дўстлик” МФЙда маҳалла 
фаоли сифатида жиноятчиликнинг 
олдини олиш борасида ҳам ўз мас-
лаҳатларимни бериб келяпман.  

Агар менга ҳукуматимиз то-
монидан бундайин имконият бе-
рилмаганда, билмадим, тақдирим 
нима бўларди? Умрим охиригача 
бу яхшиликларга муносиб бўлишга 
ҳаракат қиламан.

Энди кўнглимдаги асосий гап-
ни айтай, менга бўлган эътибор, 
ҳаётда ўз йўлимни топишимнинг 
асосий сабаби Президентимиз олиб 
бораётган инсонпарварлик сиёсати 
туфайли, деб биламан. Бир сўз 
билан айтганда, менга яхшилик 
қилган одамларнинг барчасига 
газета орқали миннатдорлик бил-
дирмоқчиман.

... Унинг гапларига қўшимча 
қилишни лозим топмадик. Хулоса 
чиқариш ҳар кимнинг ўзига ҳавола.

“Ўзбекистон овози” мухбири
Тоштемир ХУДОЙҚУЛОВ ёзиб 

олди.

Кеча Ахборот ва оммавий ком-
муникациялар агентлигида Респуб-
лика Санитария-эпидемиологик 
осойишталик ва жамоат саломат-
лиги хизмати ва Вирусология илмий 
текшириш институти  томонидан 
“Республика ҳудудларида одам 
папилломаси вируси аҳоли ўртаси-
да тарқалганлигини текшириш ва 
диагностикасини такомиллаштириш 
бўйича илмий-тадқиқот ўтказиш 
масалалари” мавзусида матбуот 
анжумани ўтказилди. 

Анжуманда Соғлиқни сақлаш 
вазирлиги, Жанубий Кореянинг  
KOFIH фонди вакиллари, СЭО ва 
ЖС хизматининг Тошкент шаҳар 
ва вилоят бошқармалари, илмий 
марказлар, юқумли касалликлар 
клиникалари ва оммавий ахборот 
воситалари вакиллари иштирок 
этди.

ЖССТ маълумотларига кўра, 
ҳар йили дунё миқёсида 370 минг 
нафардан ортиқ аёлда бачадон 
бўйни саратони қайд этилади, 
шулардан 200 минга яқини ушбу 
касаллик оқибатида вафот этмоқда.

Матбуот анжуманида таъкид-
ланишича, жаҳонда бўлгани каби, 
Ўзбекистонда ҳам бачадон бўйни 
саратони барча ёшдаги аёллар 
ўртасида кўкрак бези саратонидан 
кейинги ўринда турадиган ва энг 
кенг тарқалган саратон хасталиги 
ҳисобланади. 

Ўзбекистонда ҳар йили ўртача 
1700-1800 аёлга бачадон бўйни 
саратони ташхиси қўйилмоқда. 
Уларнинг 42 фоиздан ортиғи ҳаёт-
дан кўз юмади. Ушбу ўлимларнинг 
аксарияти ташхисни кеч қўйиш на-
тижасида рўй беради. Бачадон бўй-
ни саратони касаллигини келтириб 
чиқарувчи сабабларнинг асосийси 
(98-99 фоизи) одам папиллома 
вируси (ОПВ) ҳисобланади.

Президентимизнинг 2017 йил-
даги қарори билан “2017 — 2021 
йилларда Ўзбекистон Респуб-
ликасида онкология хизматини 
янада ривожлантириш ва аҳолига 
онкологик ёрдам кўрсатишни та-
комиллаштириш” дастури тасдиқ-
ланган. Ушбу дастурда онкологик 
касалликлар профилактикаси ва 
скрининг текширувлари ўтказиш, 
онкологик касалликларга чалинган 

беморларнинг ягона маълумотлар 
базасини шакллантириш, саратон 
касаллиги профилактикасининг  
самарали дастурларини ишлаб чи-
қиш билан эпидемиологик вазиятни 
мониторинг қилиш белгиланган.

Эпидемиологик вазият мони-
торингини олиб бориш мақсади-
да Вирусология ИТИ  Жанубий 
Кореянинг KOFIH фонди билан 
ҳамкорликда “Республика ҳу-
дудларида, жумладан, Тошкент 
шаҳри, Самарқанд ва Андижон 
вилоятлари аёллари ўртасида 
одам папиллома вирусини аниқ-
лаш ва бачадон бўйни саратони 
касаллиги диагностикаси бўйича 
имкониятларни такомиллаштириш” 
мавзусида инвестицион Пилот ло-
йиҳасини амалга ошириш кўзда ту-
тилган бўлиб, унда 50 минг нафар 
аёл иштирок этиши мўлжалланган. 
Мазкур лойиҳа 4 йил мобайнида 
амалга оширилади. 

Ушбу лойиҳанинг асосий мақ-
сади аёллар ўртасида одам папил-
лома вируси келтириб чиқарадиган   
касалликларни эрта аниқлаш орқа-
ли саратон касаллигининг олдини 
олиш ва  ОПВнинг юқори онкоген 
турларини туғиш ёшдаги аёллар 
ўртасида тарқалиш фоизини аниқ-
лаш билан саратон касаллигининг 
иккинчи омили, яъни скрининг аҳа-
миятини  ўрганишдир. 

Республикамизда амалга оши-
рилаётган мазкур пилот лойиҳаси 
доирасида мамлакатимиз миқёсида 
ОПВ тарқалиши биринчи марта 
ўрганилади. Ушбу касалликни тек-
шириш учун 3 та махсус лабора-
тория қурилади ва бачадон бўйни 
саратонини эрта ташхислаш бўйича 
тизим яратилади.  ОПВни аниқлаш, 
саратоннинг олдини олиш ва да-
волаш бўйича жаҳон стандартига 
мос усуллар, амалий қўлланмалар  
ишлаб чиқилади. Одам папиллома 
вирусини эрта ташхислаш ва да-
волаш натижасида бачадон бўйни 
саратони билан касалланиш ва 
ўлим ҳолатлари камаяди.   

Матбуот анжуманида оммавий 
ахборот воситалари вакиллари 
ўзларини қизиқтирган саволларга 
жавоб олди.

Ўз мухбиримиз

ОДАМ ПАПИЛЛОМАСИ 
ВИРУСИ
оқибатида ҳар йили дунё миқёсида 370 минг 
нафардан ортиқ аёлда бачадон бўйни саратони 
қайд этилишини биласизми?

ИНСОН ТАҚДИРИ

У афв этилиб, қамоқхона дарвозасидан чиққанида на кутиб олувчиси, на борар уйи, на қилар юмуши бор эди.

ЁШЛАР — МИЛЛИЙ ҚАДРИЯТЛАРИМИЗ ДАВОМЧИСИ 

Тўғрисини айтсам, 
Жасурбек ўғлим, 
яшашга на уйим, 
ишлашга на ишим, 
бу ҳам етмагандек, 
овқатланиш учун на 
пулим бор. Ўзингиз 
яхши биласиз, 
қамалиб чиққан 
аёлларга одамлар 
қанақа муносабатда 
бўлишини...

Касбимиз юзасидан ҳар куни ҳар хил инсонлар 
билан суҳбатлашамиз. Аммо, айниқса, аёл киши 
олдингга келиб, дабдурустдан мен қамалиб 
чиққанман, дея гап бошласа, бироз бўлса-да 
ҳушёр тортасан. Шунда хаёлимдан ўтган 
нарса шу бўлдики, демак, ноҳақ қамалгани учун 
шикоят қилиб, адолатни қарор топтиришда 
ёрдам сўраб келибди-да...

Мустақиллигимизнинг дастлабки йилларида барча соҳаларда 
турли қийинчиликлар, муаммолар тўпланиб қолганди. Айниқса, 
таълим тизими ҳам бутунлай издан чиқиб, одамлар ўқиш, илм 
олишдан кўра, кўпроқ тирикчилик ғамига тушганди. Айрим 
ўқитувчилар касбини ўзгартириб, ўзини савдо-сотиқ ишларига, 
мардикорликка ва бошқа соҳаларга урди.

2021 йилда профессионал таълим тизими меҳнат бозоридаги 
талаб ва халқаро андозаларга мос янгича ёндашувлар асосида 

ислоҳ қилинади. Бундан буён ишчи касблар бўйича талаб 
қўйишда малака асосий ўринга чиқади.

МУРОЖААТНОМА

БОЗОР ТАМОЙИЛЛАРИГА 
АСОСЛАНГАН 
ипотека кредитларининг янги тартиби 
белгиланди

Ҳукумат қарори (05.02.2021 й.) билан 
Молия вазирлиги томонидан жойлашти-
риладиган маблағлар ҳисобидан ипотека 
кредитлари ажратиш тартиби тўғрисидаги 
низом тасдиқланди.

Низомга кўра, Молия вазирлиги то-
монидан банкларга ажратиладиган маб-
лағлар ва банклар томонидан қарз олув-
чиларга бериладиган ипотека кредитлари:

— 20 йилдан кўп бўлмаган муддатга 
бозор (фоиз) ставкасида ажратилади;

—  улар учун аннуитет тўловлар тарти-
би татбиқ этилади ва имтиёзли давр бел-
гиланмайди;

— фоиз ставкаси Марказий банкнинг 
асосий ставкаси пасайтирилган тақдирда, 
мутаносиб равишда камаяди, оширилган 
тақдирда ўзгаришсиз қолади.

Мазкур низом қоидалари:
— шаҳар ва қишлоқ жойларда қурилган 

бирламчи уй-жой бозорида кўп квартирали 
уйлардаги квартираларни сотиб олишда;

— Тошкент шаҳри, Андижон, Наман-
ган ва Фарғона вилоятларида тажриба 
тариқасида 2020 йил 1 майгача умрбод 
эгалик қилиш ҳуқуқи асосида ажратилган 
ер участкаларида якка тартибдаги уй-жой-
ларни қуриш (қайта қуриш) учун ипотека 
кредитларини ажратишда қўлланилади.

Шунга кўра, банклар ва қарз олувчи-
ларга нисбатан мувофиқлик мезонлари 
ва уларга маблағлар ажратиш тартиби 
белгиланди.

Фуқароларга ипотека кредити банклар 
томонидан: 

—  бозор ставкасида;
—  20 йилдан кўп бўлмаган муддатга;
— бошланғич бадали тажриба ўткази-

лаётган вилоятларда якка тартибда қури-
лаётган уй-жой қийматининг 10 фоизидан 
кам бўлмаган миқдорда;

— сотиб олинадиган квартира қиймати-
нинг қишлоқ жойларда камида 10 фоизи, 
шаҳарларда камида 20 фоизи миқдорида;

— қишлоқ жойларда ва шаҳарларда – 
1 ва 2 хонали квартиралар учун 240 млн 
сўмгача, 3 ва ундан кўп хонали квартира-
лар учун 320 млн сўмгача;

— Тошкент шаҳрида – 1 ва 2 хонали 
квартиралар учун 264 млн сўмгача, 3 ва 
ундан кўп хонали квартиралар учун 352 
млн сўмгача берилади.

Мазкур тартиб якка тартибдаги уй-жой 
қурлишига рухсат олиб, лекин кейинча-
лик бирламчи бозорда сотиш мақсадида 
қурилган кўп квартирали уйлардаги квар-
тираларни ипотека кредитлари орқали со-
тишга татбиқ этилмайди.

ШИФОКОР СИРИ 
ҳисобланган маълумотларни фуқаро ёки унинг 
қонуний вакилининг розилигисиз беришга 
қуйидаги сабабларга кўра йўл қўйилади

— аҳволи оғирлиги сабабли ўз хоҳиш- 
иродасини билдира олмайдиган фуқарони 
текшириш ва даволаш мақсадида;

— юқумли касалликлар тарқалиши, 
ялпи заҳарланиш ва зарарланиш хавфи 
таҳдид солганида;

— тергов ёки суд текшируви ўткази-
лиши муносабати билан суриштирув ва 
тергов органларининг, прокуратура ва 
суднинг сўрови бўйича;

— 14 ёшга тўлмаган вояга етмаган 
шахсга ёрдам кўрсатилаётганда унинг 
ота-онаси ёки қонуний вакилларини ха-
бардор қилиш учун;

— фуқаронинг соғлиғига ғайриқонуний 
хатти-ҳаракатлар ёки бахтсиз тасодиф на-
тижасида зарар етказилган деб гумон қи-
лишга асослар мавжуд бўлганида.

АВТОМОБИЛЬ ТЎХТАШ ЖОЙЛАРИ 
ҳудудларида қуйидагилар тақиқланади

— автомототранспортни таъмирлаш, 
ювиш, унга ёнилғи-мойлаш материалла-
ри қуйиш, бунинг учун махсус ажратилган 
жойдан ташқари;

— двигатель ва агрегатлар учун очиқ 
ҳолдаги оловдан фойдаланиш;

— автомототранспортни соатига 5 км 
дан ортиқ тезликда бошқариш;

— тамаки чекиш, спиртли ичимликлар 
ичиш;

— ёнилғи-мойлаш материалларини 
сақлаш учун жойлар барпо этиш.

Адлия вазирлигининг телеграмдаги
“Huquqiy axborot” канали.

ТАДБИР

МАТБУОТ АНЖУМАНИ

Бу борада Давлатимиз раҳбари 
жорий йилнинг 27 январь куни ҳам 
ёшлар бандлигини таъминлаш ва бўш 
вақтларини мазмунли ташкил этиш 
масаласида видеоселектор йиғилиши 
ўтказди. Унда Президентимиз республи-
камизда 30 ёшгача бўлган ёшлар сони 
18 миллиондан зиёд эканини қайд этди. 
Бу – аҳолининг қарийб 55 фоизини таш-
кил этиши таъкидланиб, ёшлар билан 
ишлаш бўйича янгича тизим жорий этиш 
лозимлиги билдирилди.

Шу мақсадда куни кеча Ўзбекистон 
халқаро ислом академияси томонидан 
2020-2021 ўқув йили битирувчиларини 
ўз мутахассисликлари бўйича ишга 
жойлаштиришни самарали ташкил этиш 
мақсадида “Ёшлар – Ўзбекистоннинг энг 

катта бойлиги, бебаҳо хазинаси” шиори 
остида иш берувчи ташкилот вакиллари 
ва талабалар учрашуви ўтказилди.

Учрашувда “Миллий ғоя, маънавият 
асослари ва ҳуқуқ таълими” ҳамда 
“Диншунослик” йўналишининг бака-
лаврлари, шунингдек, “Диншунослик”, 
“Қиёсий диншунослик”, “Ислом ҳуқуқи”,  
“Ҳадисшунослик”, “Қуръоншунослик”, 
“Тарих (Ислом цивилизацияси)”, “Ақида, 
калом илми ва ақидавий таълимотлар” 
йўналишларининг магистратура босқичи 
талабалари иштирок этишди. Маълумот 
ўрнида яна шуни айтиш мумкинки, ака-
демиянинг қолган йўналиш талабалари 
учун мутахассисликлари бўйича ишга 
жойлаштириш тадбирлари жорий йил-
нинг 17 февраль ҳамда 20 февраль 

санасида бўлиб ўтади. Айни пайтда 
Ўзбекистон халқаро ислом академия-
сида бу йилги битирувчилар сони 462 
нафарни ташкил этмоқда.

Учрашувда сўзга чиққанлар, бугунги 
кунда ислом академиясида маънавияти 
юксак, соғлом ва баркамол авлодни 
тарбиялаш, ёшларнинг ўз ижодий ва 
интеллектуал салоҳиятини рўёбга чи-
қариш, замон талабларига жавоб бера-
диган меҳнат бозорида рақобатбардош 
кадрлар тайёрлаш учун барча зарур 
шарт-шароитлар ва имкониятлар яра-
тилганлиги ҳамда бу борада тизимли 
ишлар амалга оширилиб келинаётган-
лигини таъкидлашди.

Сир эмаски, бугунги давр талаблари 
кечаги куннинг мезонларидан буткул 
фарқ қилади. Ҳозир замонавий фикр-
лайдиган, энг сўнгги янгиликлар билан 
ҳамнафас яшайдиган, кун сайин дунёқа-
рашини бойитиб борадиган кадрларни 
тайёрлашга эҳтиёж ошиб бормоқда. 
Бу жараёнда, айниқса, олий таълим 
тизими зиммасига катта масъулият 
юкланади. Ёшларнинг малакали кадр 
бўлиб шаклланишларида олий таълим 
муассасаларида замонавий методлар 
ёрдамида берилган таълим ва улар 
учун яратилган шароитларнинг аҳамия-
ти юқори саналади. 

Шу боисдан ҳам бугунги кунда ака-
демияда мутахассисликлари бўйича 
бакалавр-магистрлар, шунингдек, ушбу 
соҳада чуқур тадқиқотлар олиб борувчи 
илмий ва илмий-педагог кадрларни 
диний (Қуръон илмлари, ҳадиси ша-
риф, ислом ҳуқуқи, ақида, тасаввуф, 

ислом иқтисодиёти ва молияси, ислом 
тарихи, манбашунослиги ва фалсафа-
си, диншунослик) ва дунёвий (халқаро 
муносабатлар, хорижий тиллар, зиёрат 
туризми ҳамда мумтоз шарқ адабиёти) 
таълим йўналишлари бўйича кадрлар 
тайёрланмоқда. Шу билан бирга ислом 
динининг асл моҳияти, инсониятни эз-
гуликка элтувчи дин эканлигини илмий 
асосланган ҳолда теран ўрганиш ҳамда 
тарғиб этиш, кадрлар тайёрлаш жа-
раёнига етук мутахассислар ва ўқитув-
чиларни жалб қилиш орқали илм-фан 
ҳамда таълимнинг ўзаро интеграцияси 
чуқурлаштирилган ҳолда ўтилмоқда.

Бундан ташқари, “Исломшунослик”, 
“Мумтоз шарқ филологияси” ҳамда “Ис-
лом иқтисодиёти ва халқаро муносабат-
лар” факультети, “Ўзбек тили ва мумтоз 
шарқ адабиёти” кафедраси, “Ислом 
тарихи ва манбашунослиги IRCICA”, 
“Дин психологияси ва педагогика”, “Ис-
лом иқтисодиёти ва молияси, зиёрат 
туризми”, “Чет тиллари”, “Араб тили ва 
адабиёти Ал-Азҳар”, “Ижтимоий-гума-
нитар фанлар”, “Диншунослик ва жаҳон 
динларини қиёсий ўрганиш ЮНЕСКО”, 
“Замонавий ахборот-коммуникация 
технологиялари”, “Ислом цивилизация-
сини ўрганиш IСESCO” ҳамда “Халқаро 
муносабатлар” кафедралари фаолият 
юритмоқда.

Хусусан, академия битирувчиларни 
иш ўрни билан таъминлаш мақсадида 
бугунги кунда 100 дан ортиқ иш берувчи 
вазирлик, қўмита, агентлик, идора ва 
ташкилотлар билан ҳамкорлик шартно-
малари имзоланган ва талабалар таъ-
лим даргоҳида олган назарий билимла-
рини амалиётда қўллашлари учун ушбу 
ташкилот ҳамда идораларда амалиёт 
олиб бораётгани эътиборга моликдир. 
Бугунги уюштирилган учрашувда 30 дан 
ортиқ иш берувчи идора ва ташкилот-
нинг масъул ходимлари ўзларидаги бўш 
иш ўринлари билан иштирок этишди.

 — Марказимиз фаолиятини кен-
гайтириш мақсадида, 3-4 ой ичида 
зиёрат туризми ҳамда медиа ва таълим 
марказлари ташкил этилади, — дейди 
Ўзбекистондаги ислом цивилизация-
си маркази юристи Даврон Мухси-
мов. — Шу боисдан бугунги битирувчи 
талабаларни иш билан таъминлаш 
мақсадида ташкил этилган учрашувга 
120 га яқин бўш иш ўрни билан қатнаш-
моқдамиз. Тадбир эндигина бошланга-
нига қарамасдан ҳозиргача 10 дан ортиқ 
талабаларга янги ташкил этилаётган 
марказларда ишлаши учун йўллан-
малар берилди. Ўрни келганда шуни 
айтишни истардимки, бу ерда таҳсил 
олган талабалар нафақат диний, балки 
дунёвий билимларни ҳам жуда яхши 
ўзлаштирган экан. Бундан ташқари, бир 
нечта хорижий тилларни ҳам мукаммал 
билишига гувоҳ бўлдим.

— Вақтни ўтишини қаранг, кечагина 
талабалик бахтига муяссар бўлганимиз-
дан, яъни энг катта орзуимиз ушалгани 
учун бу дунёда биздан бахтлироқ инсон 
йўқ эди гуё, — дейди академиянинг 
“Миллий ғоя, маънавият асослари ва 
ҳуқуқ таълими” йўналиши битирувчи-
си Яҳёбек Ҳайиталиев. — Давлатимиз 
равнақига муносиб ҳисса қўшадиган 
мутахассис бўлиш ниятида билим 
олиш билан оввора бўлиб, битирувчи 
курс бўлганимни ҳам сезмай қолибман. 
Давлатимиз раҳбарига миннатдорчилик 
билдирмоқчиман. Биз каби ёшларни 
иш билан таъминлаш борасида кўплаб 
хайрли ишларни амалга оширмоқда. 
Бугунги тадбир ҳам бунга мисол бўла 
олади. Ҳали дипломимизни олмасдан 
туриб, ташкилот ва идоралар ўзларини 
бўш иш ўринлари тўғрисидаги маълу-
мотлар билан таълим даргоҳимизга 
ўзлари келиб туришибди. Бундан ортиқ 
биз каби ёшларга яна нима керак, дегим 
келаяпти. Ҳозиргина Ўзбекистон Респуб-
ликаси Вазирлар Маҳкамаси ҳузуридаги 
Дин ишлари бўйича қўмитада ўз йўна-
лишим бўйича ишлаш учун йўлланмани 
қўлга киритдим. Бундан жуда бахтли-
ман, шу боисдан бу қувончли хабарни 
ота-онамга етказишга жуда шошолиб 
турибман. Бир сўз билан айтганда олий 
таълим даргоҳларини битираётганлар 
эндиликда иш излаб идорама-идора, 
ташкилотма-ташкилот юрмайди. Иш 
берувчининг ўзи таълим даргоҳларига 
кириб бораяпти. Мана Президентимиз-
нинг ёшлар учун яратиб бераётган кенг 
имкониятлари.

 — Биз ҳам бугунги учрашувга рес-
публикамиз ҳудудларидаги барча партия 
тузилмаларидаги 22 та бўш иш ўрни 
билан иштирок этаяпмиз, — дейди Ўз-
бекистон Халқ демократик партияси 
Марказий Кенгаши ташкилий бўлим 
бошлиғи Гавҳар Раманова. — Бу ерда 
таҳсил олаётган талабаларни партиямиз 
ҳақидаги тушунчаси, яъни партиямиз дас-
тури, ғояси ва мақсадларини жуда яхши 
билишини ҳамда партиямиз тузилмалари-
да ишлаш иштиёқи баландлигини кўриб, 
жуда хурсанд бўлдим. Тадбир эндигина 
бошланганига қарамасдан 10 дан ортиқ 
битирувчига йўлланма тақдим қилдик.

Мухтасар айтганда, бугунги ёшла-
римизнинг таълим олиши, касб-ҳунар 
эгаллаши, етук инсонлар бўлиб улға-
йиши йўлида ҳукуматимиз томонидан 
барча шарт-шароитлар яратиб берил-
моқда. Чунки ёш авлодни ҳар томон-
лама қўллаб-қувватлаш, маънавий 
етук, жисмонан соғлом, ватанпарвар 
ва фидойи этиб тарбиялашга эътибор 
қанча кучайтирилса, унинг самараси 
ҳам шунча юқори бўлади.

Тоштемир ХУДОЙҚУЛОВ,
“Ўзбекистон овози” мухбири.

шиори остида Ўзбекистон халқаро ислом академиясида иш берувчи 
ташкилотлар ва талабалар учрашуви ўтказилди

Президентимиз томонидан 2021 йилни мамлакатимизда 
“Ёшларни қўллаб-қувватлаш ва аҳоли саломатлигини мус-
таҳкамлаш йили”, деб эълон қилингани жуда катта мазмун-
моҳиятга эга. Шу нуқтаи назардан, юртимизда азал-азалдан 
ёш авлод камоли, уларнинг таълим-тарбияси ва катта ҳаётга 
замонавий касб-ҳунарларни эгаллаган ҳолда дадил одимлар 
билан кириб боришига муҳим аҳамият қаратилган. Буни 2020 
йилнинг 25 декабрь куни пойтахтимизда бўлиб ўтган Ўзбе-
кистон ёшлари форумида давлатимиз раҳбарининг “Бугун 
ўғил-қизларимизни қийнаётган жиддий муаммолардан бири – 
ўқишни тамомлаган ёшлар бандлигини таъминлашдир. Кўплаб 
мактаб ва коллеж битирувчилари, баъзан олий маълумотли 
йигит-қизлар ҳам иш топишда қийинчиликка учрамоқдалар”,  
деб ўткир муаммоларнинг олдини олиш юзасидан зарур чора-
тадбирлар белгилаганларида ҳам кўриш мумкин.

МИЛЛИЙ МАТБУОТ 
МАРКАЗИДА РЕСПУБЛИКА 
МАРКАЗИЙ БАНКИ ТОМОНИДАН 
«БАНКЛАР ФАОЛИЯТИДА 
РАҚАМЛИ ТЕХНОЛОГИЯЛАРНИ 
КЕНГ ЖОРИЙ ЭТИШ ҲАМДА 
ТИЖОРАТ БАНКЛАРИНИ 
ХУСУСИЙЛАШТИРИШ 
БОРАСИДА БЕЛГИЛАНГАН 
УСТYВОР ВАЗИФАЛАР» 
МАВЗУИДА МАТБУОТ 
АНЖУМАНИ ЎТКАЗИЛДИ.

Унда Марказий банк масъул ходимлари банк 
тизимида трансформациялаш, тижорат банклари-
ни босқичма-босқич хусусийлаштириш, рақамли 
технологияларни кенг жорий этиш, банк ва мижоз 
ўртасидаги муносабатларни замонавий ахборот-
коммуникация технологиялари асосида янада ях-
шилаш борасида маълумотлар берди. Шунингдек, 
тадбирда давлат улуши мавжуд бўлган тижорат 
банкларини комплекс трансформация қилиш ва 
банк тизимида давлат улушини камайтиришга ало-
ҳида эътибор қаратилаётгани таъкидланди.

— Хусусан, банкларни хусусийлаштириш жа-
раёни босқичма-босқич, яъни биринчи босқичда 
давлат улуши мавжуд бўлган банклар фаолиятини 
трансформация қилиш, иккинчи босқичда эса дав-
лат акцияларини нуфузли хорижий инвесторларга 
сотиш назарда тутилган, — дейди Марказий 
банкнинг Кредит ташкилотлари фаолиятини 
тартибга солиш методологияси департаменти 
директори Санжар Носиров. — Банк тизимини 
трансформация қилиш ва хусусийлаштириш даври-
да ҳосил бўладиган иқтисодий бўшлиқларни тўлди-
риш, яъни барча аҳоли қатламларининг молиявий 
хизматларга бўлган талабини қондириш, банк 
хизматларининг ҳудудий қамровини таъминлаш ва 
давлатнинг ижтимоий-иқтисодий сиёсатини амалга 

ошириш мақсадида давлат иштироки 3 та банкда 
– Миллий банк, “Агробанк” ва “Микрокредитбанк”да 
сақлаб қолиниши белгиланган.

 Бундан ташқари, “Ўзсаноатқурилишбанк”, 
“Асака банк”, “Ипотека-банк”, “Алоқабанк”, “Ту-
ронбанк” ҳамда “Қишлоқ қурилиш банк” хусусий-
лаштиришга тайёрланмоқда. Камида битта йирик 
банкдаги давлат улуши стратегик инвесторларга 
тўлиқ сотилиши кўзда тутилган.  Мазкур тижорат 
банкларини хусусийлаштириш жараёни босқич-
ма-босқич, яъни биринчи босқичда давлат улуши 
мавжуд бўлган банклар фаолиятини трансформа-
ция қилиш, иккинчи босқичда эса давлат акция-
ларини нуфузли хорижий инвесторларга сотиш 
назарда тутилган.

Кўпчиликда банклар нега тўлиқ сотилаяпти деган 
савол туғилиши мумкин. Бунга жавобан шуни айтиш 
мумкинки, банк тизимига янги қарашлар, билим ва 
кўникмалар олиб келадиган инвестор керак. Тўғриси,  
ҳозирга қадар бу борада кўп ҳаракатлар бўлди. 10-20 
фоизини сотишга уринишлар яхши самара бермади. 
Мантиқан ҳам ўйлаб кўрилса, инвестор мулкнинг 20 
фоизини олса-ю, қолгани бошқа одамнинг қўлида 
бўлса, хорижлик инвесторнинг ишончи бўлмайди. Шу 
боис,  банкни тўлиқ сотиш керак. Бунда аҳолига кўр-
сатилаётган хизматлар сифати янада қулайлашиб, 
арзонлашиши тахмин қилинмоқда.

— Шунингдек, 2020-2025 йилларга мўлжаллан-
ган банк тизимини ислоҳ қилиш стратегиясида кел-
гуси беш йилликда тизимни ривожлантиришнинг 
4 та устувор йўналиши мавжуд, — дейди Санжар 
Носиров. — Ушбу тизимнинг  самарадорлиги ва мо-
лиявий барқарорлигини ошириш, банк хизматлари 
оммабоплигини таъминлаш ҳамда банк тизимида 
давлат улушини қисқартириш шулар сирасига 
киради. Ҳозир давлат иштирокидаги банклар фао-
лияти халқаро молия институтлари ва хорижий 
консалтинг компаниялари билан трансформация 
қилинмоқда. Тижорат банклари бошқарув органла-
рига банк соҳасида халқаро тажрибага эга юқори 

малакали экспертлар жалб қилинмоқда.
 Қолаверса, тадбирда тижорат банклари фао-

лиятида илғор рақамли технологияларни кенг 
татбиқ этган ҳолда аҳоли ва мижозларга хизмат 
кўрсатиш сифатини яхшилаш, банкоматлар ва 
инфокиоскларда амалга ошириладиган молиявий 
операциялар турларини кенгайтириш орқали нақд 
пулсиз ҳисоб-китоблар ҳажмини ошириш борасида 
ҳам ахборот берилди.

— 2018 йилда 4225 нафар жисмоний шахс ма-
софавий банк хизматларидан фойдаланган бўлса, 
2021 йил 1 январь ҳолатида уларнинг сони 13 748 
нафарга етди, — дейди Марказий банкнинг тўлов 
тизимлари департаменти директори Улуғбек 
Маҳмудов. — Бир сўз билан айтганда, мобиль 
иловалар сонининг кўпайиши, QR-код тизимининг 
афзалликлари, энг асосийси, аҳолида рақамли 
молиявий хизматлардан фойдаланиш бўйича 

саводхонликнинг яхшиланиб бориши билан банк 
тизимида рақамли технологиялардан фойдаланиш 
кўлами ортмоқда. Шунингдек, эндиликда рақамли 
банк хизматлари замон талабларига мос равишда 
янада тараққий этиб боради. Зарур норматив-ҳу-
қуқий база яратилиб, масофадан идентификация 
қилиш (e-ID ва e-KYC) тизимини йўлга қўйиш ҳам 
режалаштирилмоқда.

Шунингдек, тадбирда Марказий банк ҳузури-
даги банк ва молия-кредит соҳасида ахборот ва 
киберхавфсизлик таҳдидларининг олдини олиш 
ҳамда молиявий фирибгарликларга қарши таъсир 
чораларини кўриш ва текшириш (FINCERT) мар-
кази ташкил этилаётгани тўғрисида ҳам ахборот 
билдирилди.

Тоштемир МУРОД,
“Ўзбекистон овози” мухбири.

босқичма-босқич хусусийлаштирилмоқда

Халқимизнинг маданий-маърифий ҳаётини 
юксалтириш масалаларига алоҳида эътибор 

қаратилади.
МУРОЖААТНОМА

ÏÀÐÒÈß ÀÚÇÎÑÈÌÈÑÈÇ, ÄÅÏÓÒÀÒÌÈÑÈÇ,

ЎҚУВ - МАШҒУЛОТ

Æóðíàëèñòëàð Ñóäüÿëàð îëèé 
ìàêòàáèäà ìàëàêà îøèðäè

МАВЗУГА ҚАЙТИБ

унда нега партиянгиз нашрига обуна бўлмайсиз?

“Мажбурий обуна” деган икки сўз 
пайдо бўлгач, айримларга худо берди. 
Газетами, журналми, ким хоҳласа ўқи-
син, хоҳламаса ўқимасин, обуна бўлса 
бўлсин, бўлмаса ўзи билади, каби гап-
лар кимларгадир жуда ёққани сир эмас. 
Улар обуна ташвишидан қутилганлари-
дан хурсанд. Бироқ ўйлашмайдики, аҳо-
ли газета, журнал, китоб ўқимаса, эртага 
маънавият, дунёқараш нима бўлади?

Россия, Япония, Корея ёки бошқа 
ривожланган давлатларга бориб, кел-
ганлардан кўп эшитамиз, одамлар мет-
рода, автобусда китоб, журнал, газета 
ўқиб кетишини. Бунинг сабаблари кўп 
албатта. Бизда ўқийдиган одам камли-
гининг ҳам сабаблари бор.

Кимлардир сийқаси чиққан гапни 
яна айтиши мумкин: ўқиладиган нарса 
бўлса ўқилади-да...

Олдин ўқиб кўринг, кейин холис гапи-
ринг. Ўқийман деган одам баҳона ахтар-
майди. Республика газеталаридан тор-
тиб, “Шарқ юлдузи”, “Жаҳон адабиёти”, 
“Тафаккур”, “Гулистон” журналларигача 
ўқиладиган мақолалар, асарлар оз эмас.

Кишини ўйлантирадиган яна бир ма-
сала — мутахассислар ўз соҳаси нашр-
ларига обуна бўлишга кўникма ҳосил 
қилмаган. Тиббиёт ходими, ўқитувчи, 
фермер, партия аъзоси, депутат нега 
ўзига тегишли нашрга обуна бўлмайди?

Ўз соҳасига оид тажрибани, му-
тахассислар фикр-мулоҳазаларини, 

янгиликларни улар қаердан ўқишади? 
Масалан, партия аъзоси дегани бу — 
сиёсатчи дегани, сиёсий ташкилот аъ-
зоси дегани. Депутат эса халқ вакили, 
сиёсий партиядан сайланган.

Энди ўйлаб кўрайлик, сиёсий партия 
аъзоси ёки депутат ўз партияси нашрига 
обуна бўлмаслиги яхшими, ёмонми, 
бундан у ютадими, ютқазадими?

Газета ўқимаган киши сиёсий партия 
кўрсатмаларидан, бошқа ҳудудлардаги 
янгиликлардан, партиядошлари фикр-
ларидан бехабар қолади. Дунёдан беха-
бар одам йўлни тўғри танлай олмайди, 
адашади, ишида унум бўлмайди.

Демак, ким қайси соҳада ишлаётган 
бўлса, ўша соҳа нашрига обуна бўлиши 

керак. Ҳар қандай маданиятли одам бу 
мажбурий обуна эмаслиги, балки обуна 
бўлишга бурчли эканинилигини тушу-
ниши керак.

Президентимиз Ўқитувчи ва мураб-
бийлар куни байрами муносабати билан 
ўтказилган тантанали маросимда мажбу-
рий обуна, деб обуна издан чиқариб юбо-
рилгани ҳақида гапириб, жамоатчилик эъ-
тиборини обуна масаласига қаратган эди.

Ким бундан тўғри хулоса чиқариб олди, 
ким хотиржамлигича қолди. Бунга ЎзХДП 
Сурхондарё вилоят ташкилотларидаги 
обунага муносабат ҳам мисол бўла олади.

Маълумотларга қараганда, 2020 
йил 30 декабрь ҳолатига вилоят бўйи-
ча “Ўзбекистон овози”га 47 та обуна 

расмийлаштирилган, холос. Бу эса ҳар 
800-850 нафар партия аъзосидан бир 
киши обуна бўлди, деганидир.  

— Ҳудудда 39 минг 995 нафар аъ-
зони бирлаштирган 665 та бошланғич 
партия ташкилоти фаолият кўрсатмоқ-
да, - дейди Ўзбекистон ХДП Сурхондарё 
вилоят кенгаши Хотин-қизлар ва ёшлар-
нинг сиёсий фаоллигини ошириш сектор 
мудири Феруза Балтаева. - Халқ депу-
татлари вилоят Кенгашида 14, туман ва 
шаҳар Кенгашларида эса 77 депутат иш 
олиб бораяпти. 

Тан олиб айтиш керак, маънавий-
маърифий соҳада камчиликларимиз бор. 
Тарғибот ишлари бугунги кун талабига 
жавоб бермайди. Шундан бўлса керак, 
обунани ҳам кўнгилдагидек ташкил қи-
лолмадик. Туман, шаҳар ва вилоят масъ-
уллари “Ўзбекистон овози” газетасига бир 
донадан йиллик обуна расмийлаштирган 
бўлсада, аксарият партия аъзолари, 
депутат ҳамда қуйи бўғин етакчиларида 
ҳамон лоқайдлик кузатилмоқда. 

— Хўш, сурхондарёлик партиядош-
ларимиз ва депутатлар бу йил партия-
миз нашрини ўқимайдими?..

— Айтиб ўтилганидек, оғриқли 
нуқталаримиз бор. Шунинг учун ҳу-
дудларда тарғибот-ташвиқот ишлари 
ўтказилмоқда. Учрашув ва семинарлар 
ташкил қилаяпмиз. Шунга асосан, жо-
рий йилнинг 27 январь ҳолатига вилоят 
бўйича 83 та обуна расмийлаштирилди.  
Бойсун, Музработ, Термиз, Жарқўрғон 
туманларида ўзгариш кузатилаётган 
бўлса-да, Қизириқ, Узун, Ангор, Шер-
обод, Олтинсой ва бошқа туманларда 
ички имкониятлардан унумли фойдала-
нилмагани афсусланарли. 

Вақт кутиб турмайди. Фурсат ғани-
мат. Жойларда обуна давом этаётган 
экан, ҳар бир партия аъзоси, бошланғич 
партия ташкилотлари етакчилари, депу-
тат бу ҳақда ўйлаб кўришлари, партия-
нинг вилоят Кенгашлари эса талабчан 
ва ташаббускор бўлишлари керак.

Абдумалик ҲАЙДАРОВ,
“Ўзбекистон овози” мухбири.

– Айрим оммавий ахборот воситаларида 
прокурорни давлат қораловчиси, деб айтиша-
ди. Мен бунга қаршиман, – деди Дилзода До-
вудова. – Бу совет тузумидан қолган. Жиноят 
ишларининг барчасида прокурор иштирок 
этиши шарт. Прокурор айбловни ўзгартириши 
ёки айбловдан воз кечиши мумкин. Агар судда 
жабрланувчи ёки айбланувчи ҳимоячи билан 
таъминланмаган бўлса, прокурор муносаба-
тини билдиради.

Сўнгги йилларда замонавий ахборот 
технологияларини судлар фаолиятига жорий 
этиш бўйича муайян ишлар амалга оширилди. 
Машғулотда Олий суд бошқарма бошлиғи 
Баҳромжон Очилов масаланинг шу жиҳатига 
тўхталди. У судлар томонидан фуқароларга 
ва тадбиркорларга кўрсатиладиган интерактив 
хизматлар ҳақида маълумот берди.

– Суд тизимини рақамлаштириш, ахборот 
технологияларининг жорий этилиши иш са-
марадорлигини оширади, очиқликни таъмин-
лайди, – деди Баҳромжон Очилов. – Иш судга 
келиб тушгандан то кўрилиб, архивга топши-
рилгунча мониторинг қилиб борилади. Замо-
навий технологиялар ишни тез кўриб чиқиш 
имконини беради. Суд қарорлари ҳам ижрога 
электрон тарзда юборилади. Судья хонада 
ўтириб, ижро ҳужжатларини назорат қилиб бо-

ради. Натижада турли оворагарчиликларнинг 
олди олинаяпти. Фуқароларнинг ҳам вақти, ҳам 
маблағи тежалаяпти. Битта рақамни келтирай. 
Сўнгги икки ярим йилда қарийб 58 минг нафар 
фуқаро суд биноларига келмай ҳужжатларини 
электрон тарзида топширган. Натижада улар 
17,7 миллиард сўмни иқтисод қилган.

Суд биноси қаердан бошланади? Суд 
биносига оммавий ахборот воситалари ва-
киллари қандай киритилади? Судьялар олий 
мактаби кафедра мудири Малика Қаландаро-
ва шундай савол билан журналистларга муро-
жаат қилди. У бизнинг жавобимизни эшитгач, 
фуқаролик ва иқтисодий ишлар бўйича суд-
ларда иш кўришнинг очиқлиги бўйича гапирди.

– Ҳуқуқий мавзуда ёзадиган мухбир суд, 
прокурор ва адвокат билан мулоқот қилмаса 
соҳага кира олмайди, – деди у. – Тижорат сири 
бор. Агар ошкор қилинса, тадбиркор зарар кў-
ради. Судьялар давлат сирлари, ҳарбий сир-
лар сингари тижорат сирини ҳам билиши ке-
рак. Иқтисодий судда ишни ёпиқ тарзда кўриш 
жуда кам. Мабода, ёпиқ тарзда кўрилса судья 
асослантирилган ажрим чиқаради. Иқтисодий 
судлар юридик ва жисмоний шахслар ўрта-
сидаги низоларни кўради. Низолар бир ойда 
кўрилиши керак. Фақат суд раисининг рухсати 
билан икки ойда кўрилиши белгиланган.

Оммавий ахборот воситалари вакиллари-
нинг суд мажлисида қатнашиши ёки қатнаш-
маслиги масаласи муҳокаманинг марказида 
бўлди, дейиш мумкин.

– Олий суд Пленумининг қарорида очиқ 
суд мажлисларида журналистларнинг иш-
тироки аниқ белгиланиб берилган, – деди 
Малика Қаландарова. – Очиқ суд мажлисида 
фуқаролик ишини кўриш пайтида – суд мажли-
сида раислик қилувчи тарафларнинг розили-
гини олгандан кейин рухсат беради. Жиноят, 
маъмурий ва иқтисодий ишни кўриш пайтида  
суд мажлисига раислик қилувчи тарафлар 
фикрини эшитгандан кейин рухсат беради. 
Эътибор берилса, фуқаролик ишларида та-
рафлар розилиги керак. Агар тарафлардан 
биттаси ҳам норози бўлса, журналист судда 
иштирок этмайди. Жиноий, маъмурий ва иқ-
тисодий судда тарафлар фикри эшитилади. 
Бундай ҳолатда қандай қарор қабул қилишни 
судья ҳал қилади. Тарафларнинг розилиги ва 
тарафларнинг фикри тушунчасига аҳамият 
беришимиз керак. Шундагина журналистларда 
англашилмовчилик бўлмайди. Мана, масала-
нинг нозик томони қаерда экан.

Айрим фуқароларимиз “мухбир мени 
шарманда қилди, шаънимни бадном қилди,” 
деб даъво қилишади. Хўш, бадном қилувчи 
маълумот деганда нимани тушунамиз?

Олий суд Пленумининг қарорида шундай 
таъриф берилган: “Бадном қилувчи маълу-
мотлар деганда, айрим фуқаролар ёки жа-
моат фикрида амалдаги қонунларга ва ахлоқ 
қоидаларига риоя қилиш нуқтаи назаридан 
қараганда шаъни, қадр-қиммати ва ишчанлик 
обрўсини оёқ ости қилувчи, обрўни тўкувчи 
маълумотлар ҳисобланади. Ишдаги камчилик-
ларни, жамоат ва иш жойларидаги, турмушда-
ги феъл-атворини танқид қилувчи, ҳақиқатга 
тўғри келадиган маълумотларга шахсни бад-
ном қилувчи маълумотлар, деб бўлмайди.”

 Олий суд судьяси Учқин Рўзиев  журна-
листларнинг қатор саволларига жавоб берди.

Икки ҳафта савол-жавоб, баҳс-мунозара, 
таклиф ва тавсиялар, ўқиш-ўрганиш билан 
ўтди. Очиғи, судьялардан, олимлардан кўп 
нарсани ўргандик. Ўрганганларимиз нафақат 
журналистик фаолиятимизда, балки ҳаётда 
ҳам асқотишини англадик.

Ўзбекистон Республикаси Судьялар олий 
кенгаши раиси Холмўмин Ёдгоров шу сингари 
ўқув-машғулотларини мунтазам ўтказиб туриш 
зарурлигини алоҳида қайд этди.

Ўқув-машғулот якунида оммавий ахборот 
воситалари вакилларига сертификат топши-
рилди. 

 Равшан ШОДИЕВ, 
 “Ўзбекистон овози” мухбири.

Пойтахтимизнинг Юнусобод туманидаги 98-умумтаъ-
лим мактабида қиз боланинг оиладаги ўрни, ҳаё-иффа-
ти, кўча-кўйда, жамоатчилик жойларида ўзини тутиши, 
мактаб ҳаётидаги иштироки, келажакдаги орзу-умидла-
ри ва режаларига бағишланган “Қиз қалби” мавзусида 
тадбир бўлиб ўтди. Унда мактабнинг 8-11-синф ўқувчи 
қизлари, ўқув ишлари бўйича директор ўринбосари 
 Муҳаббат Нарзиқулова, маънавий-маърифий ишлар 
бўйича муовин Лола Абдуллаева, психолог Рихсихон 
Бўрихўжаева, она тили ўқитувчилари Нигора Ҳамдамова, 
Турсуной Сафарова ҳамда “Посира” маҳалла фаоллари 
иштирок этишди.

Савол-жавоблар давомида қизларнинг деярли тўқсон 
фоизи келгусида олий таълим даргоҳларида ўқиш иста-
гида эканини билдирди. Учрашув вақтида, айрим қизлар 
уяли телефонидан бош кўтармай, ёки шунчаки гап сотиб, 
бепарво ўтирди, бироқ бу билан давра совимади, аксинча, 
фаол қизларнинг кўплиги боис жуда қизиди.

Ҳануз болалик осмонида парвоз айлаётган маъсума 
қизалоқларнинг қалбларига қулоқ тутилди. Улар ўз ижод-
ларидан намуналар ўқишди, орзулари билан ўртоқла-
шишди. “Йигирма йилдан сўнг ўзингизни қандай тасаввур 
этасиз?” деган саволга қизлар юрак тубида балқиётган эзгу 
ниятларини билдириб ўтишди.   

Аммо катта ҳаётга қадам босаётган бу эрка қалбларга 
келгусида қалб кўзини парда босмаслиги учун катталар-
нинг ўгити, панд-насиҳатлари керак бўлади. Шу боис, 
тадбир давомида уларга илм-маърифатнинг аҳамияти 
ҳаётий мисоллар орқали тушунтириб берилди. Бокира 
туйғулар билан бирга қиз қалбида зийраклик ва огоҳлик 
бўлса, ёмонларга ўлжа бўлмайди, ўзга юртларда хор-у зор 
юрмайди, ёт оқимларга қўшилиб кетмайди, дея таъкидлан-
ди. Ёшликни қадрлаш, уни лоқайдлик-бепарволик билан 
ўтказиб юбормаслик, ўз вақтида илму ҳунар эгаллаб, 
эртанги ҳаёт учун замин ҳозирлаши лозимлиги уқтирилди. 
“Кекса авлодни кузатинг, нечун белдан қувват, кўздан нур 
кетади? Шулар ҳақида албатта ўйланг ва бир кун мен ҳам 
шу аҳволни бошимдан ўтказаман, деган ўйни қалбингиз-
дан ўчирмай, ёшлик шижоатидан унумли фойдаланинг”, 
қабилидаги ўгитлар берилди. Оилавий келишмовчиликлар, 
ажримлар ҳақида ўйлаш, фикр юритиш, уларнинг рўй 
бериши сабабларини таҳлил қилиш тўғрисида ҳам қизлар 
билан очиқ суҳбатлашилди. 

Дугоналик... Қизларга берилган “Сиз дугоналикка 
қандай муносабатдасиз, деган савол атрофида фикрла-
шилди, айирмачилик, табақаланиш, гуруҳларга бўлиниб 
юриш каби иллатлар қораланди. Тадбир якунида қизлар 
даврасини кенгайтириш, мулоқотларни давом эттириш, 
вазифалар белгилаб олинди.

Ўсмир қизлар – бўлғуси келинчаклар, бўлғуси оналар, 
бўлғуси олималар, тадбиркор-у ишбилармонлар билан 
очиқ мулоқот самимий, дўстона руҳда ўтди. 

Роҳат ҚУРБОНОВА,
журналист.

ИИВ ХАБАРЛАРИ

7000 АҚШ ДОЛЛАРИ ЎҒИРЛАНГАН 
ЭДИ

2020 йилнинг 1 октябрь куни тахминан 
соат 13:00 да номаълум шахс, Бухоро 
шаҳар “Шарқ” автобекати яқинида турган 
“Нексия” русумли автомашинадан 7000 
АҚШ доллари ўғирлангани тўғрисида Бухоро 
шаҳар Ички ишлар органлари фаолиятини 
мувофиқлаштириш бошқармаси 
навбатчилик қисмига хабар қилинади.

Жиноят иши бўйича олиб борилган 
тезкор суриштирув ҳамда дастлабки 
тергов ҳаракатлари давомида, ушбу 
жиноятни 1994 йилда туғилган Бухоро 
шаҳар Шербидун кўчасида яшовчи 
М.Н.исмли шахс содир қилганлиги 
аниқланиб, ундан ашёвий далил сифатида 
олинган 7000 АҚШ доллари жабрланувчига 
тўлиқ қайтарилди.

Ҳозирги кунда жиноят ишида гумон 
қилинувчи М.Н. исмли шахсга нисбатан 
дастлабки тергов ҳаракатлари давом 
эттирилиб, унинг шу турдаги бошқа 
жиноятларга дахлдорлик ҳолатлари 
ўрганилмоқда.

ГИЁҲВАНД МОДДАЛАР 
ОЛДИ-СОТТИСИГА ЧЕК ҚЎЙИЛДИ

 Қува тумани ИИБ ЖҚБ ва ТЭҚКБ 
ходимлари томонидан ўтказилган 
тезкор-профилактик тадбир давомида 
Қува тумани, “Ифтихор” маҳалласида 
яшовчи, фуқаро П.Р.нинг уйи холислар 
иштирокида кўздан кечирилганида, 2 
дона қоғоз қутига солинган ўткир ҳидли 
“наша” гиёҳвандлик моддаси сақлаб 
келинаётганлиги аниқланиб, ушбу 
гиёҳвандлик моддаси далилий ашё 
тариқасида текшириб кўриш учун олинди.

Бундан ташқари, унинг хонадонида 
бўлган таниши, Қува тумани "Баҳор" 
маҳалласида яшовчи 1972 йилда 
туғилган фуқаро Х.А.нинг курткаси 
чўнтагидан бир дона гугурт қутисига 
солинган “наша” гиёҳвандлик 
моддаси борлиги аниқланиб, 
холислар иштирокида баённома 
расмийлаштирилиб, далилий ашё 
тариқасида олинган.

Ўтказилган суд кимёвий экспертиза 
хулосасига кўра, ушбу модда “марихуана” 
эканлиги аниқланиб, оғирлиги 1.024 
граммга тенг эканлиги маълум бўлди. 
Ушбу ҳолатлар юзасидан Қува тумани 
ИИБ ҳузуридаги Тергов бўлинмаси 
томонидан Жиноят кодекснинг 
276-моддаси 2-қисми билан жиноят иши 
қўзғатилди.

ПОП ТУМАНИДА ҚИМОРХОНА 
ФОШ ЭТИЛДИ

Поп туман ИИБ ҲПБ ТП 
профилактика инспектори берган 
маълумотига асосан, вилоят ИИБ тезкор 
вакиллари билан ҳамкорликда Поп 
туманида яшовчи, 1973 йилда туғилган 
фуқаро яшаш хонадонида бир гуруҳ 
фуқаролар қимор ўйинини ўйнашларига 
шароит яратиб бериб, ҳар бир ўйиндан 
5.000 сўмдан чўтал олиб, моддий 
манфаат кўрганлиги аниқланган.

Далилий ашё сифатида карта ва 
ўртага қўйилган жами бўлиб 1.785.000 
сўм пул олинган. Ушбу ҳолат бўйича Поп 
туман ИИБ ҳузуридаги ТБ томонидан 
Жиноят кодексининг 278-моддаси 
1-қисми билан жиноят иши қўзғатилган.

Нилуфар ТЎРАХОНОВА,
ИИВ ахборот хизмати ходими,

лейтенант.

БУГУН ОБУНА ҲАҚИДА 
ГАП КЕТСА, ҲАР ХИЛ 

ФИКРЛАР АЙТИЛАДИГАН 
БЎЛИБ ҚОЛДИ. ГАЗЕТА 

ВА ЖУРНАЛ ЁКИ ОБУНА 
НИМАЛИГИНИ ТУШУНГАН 
ҲАМ, ТУШУНМАГАН ҲАМ, 

ОХИРГИ МАРТА ГАЗЕТА 
ҚАЧОН ЎҚИГАНИНИ 

ЭСЛОЛМАЙДИГАНЛАР 
ҲАМ ЎЗИЧА ФИКР 

БИЛДИРЯПТИ. ТЎҒРИСИ, 
ҲАР КИМ АҚЛИ ЕТГАНИЧА 

ЁКИ ЎЗ ХОҲИШИДАН, 
КАЙФИЯТИДАН КЕЛИБ 

ЧИҚИБ МУНОСАБАТ 
БИЛДИРАДИ.

МАЪНАВИЯТ

Эндигина унаётган навниҳолга нималар зарур? 
Албатта, эътибор. Бунда эса оила, мактаб ва маҳал-
ланинг узвий бардавомлиги, биргаликдаги саъй-ҳара-
катлари алоҳида аҳамиятга эга. Жамиятдаги соғлом 
муҳит ёшлар тарбиясига боғлиқ. Ўтказилаётган ҳар 
бир маънавий тадбир, ёшларни ўйлашга, фикрлашга, 
хулосалар чиқариб олишига хизмат қилиши керак.

«¯ÈÇ ¯ÀËÁÈ»

Ўзбекистон Республикаси Судьялар олий кенгаши ташаббуси билан 
журналистларнинг ҳуқуқий билими, малакасини ошириш учун мўжалланган 
ўқув-машғулотининг ҳар бири баҳс-мунозара билан ўтди. Оммавий ахборот 
воситаларида эьлон қилинаётган ҳар қандай хабар, ахборот ҳақиқатга тўғри 
келиши, қонунга асосланган бўлиши керак. Суд- ҳуқуқ соҳасига оид атамалар-
ни бошқача талқин қилиш нотўғри. Навбатдаги машғулотда «Судларда жиноят 
ишлари кўрилишида прокурор ваколатини таъминлаш» мавзуда маъруза 
қилган Бош прокуратура академияси катта ўқитувчиси Дилзода Довудова 
фикр-мулоҳазаларини ҳам қизиқиш билан эшитдик.

Ёшликда илм 
хазинасини йиғгин, 
қаригач сарф 
қилгин.

Алишер 
Навоий 

Меҳнат оғриқни 
ўтмаслаштиради. 
Тежамкорлик – 
фаровонликнинг 
муҳим манбаи.

Цицерон 

Ҳалол касбдан 
чарчаб ухлаган 
одам гуноҳлари 
кечирилган ҳолда 
тунайди. 

Ҳадис 

Ота ёки 
бобонгнинг наслу 
насаби билан 
эмас, балки ўз 
меҳнатинг ва 
ҳунаринг билан 
керил.

“Оталар сўзи”

Ўқинг, ўрганинг, 
турмушни 
билинг, меҳнат 
нашъасини, 
завқини туйинг ва 
қадрига етинг. 

Ойбек 

Ҳеч нарса 
йўқки, унга 
меҳнатсиз эришиб 
бўлмаса.

Жорбано 
Бруно

Қўлинг – 
меҳнатда, дилинг 
– Оллоҳда бўлсин.

Баҳоуддин 
Нақшбанд

Ёшлик – бир 
бепарволикдир, 
йигитлик – бир 
мусобақа, қарилик 
эса таассуфдир.

Ўзбек халқ 
мақоли

»МУРОЖААТНОМА
Ҳозирги вақтда ёшлар энг нуфузли олийгоҳларга 
кириш учун интилади, лекин олий ўқув юртлари 
ўртасида билимли ва иқтидорли ёшларни жалб 

қилиш бўйича рақобат йўқ.

«ÄÓÍ¨ÍÈÍÃ ÍÓÔÓÇËÈ ÎËÈÌËÀÐÈÄÀÍ ÁÈÐÈ»

ÁÓÃÓÍ Об-ҳаво 
маълумоти

(0с)

Бухоро ва Навоий
вилоятлари

+3+5 / +15+20

Самарқанд, Жиззах, 
Сирдарё вилоятлари

+5+10 / +12+17

Қашқадарё, Сурхондарё
вилоятлари

+5+10 / +17+22

Андижон, Наманган, Фарғона
вилоятлари

+3+8 / +8+13

Тошкент вилояти, 
Тошкент шаҳри
+5+7 / +15+17

-3+2 / +5+10

Қорақалпоғистон Республи-
каси ва Хоразм вилояти

Италия фан ва техника энциклопедиясида академик Халил Рахматулинга шундай таъриф берилган

— Суҳбатимиз аввалида фахр-
ифтихор билан таъкидлаб ўтмоқчи-
манки, нафақат Ўзбекистонда, балки 
жаҳонда механика фанининг янги 
йўналишлари вужудга келишида 
буюк ўзбек олимлари Халил Аҳме-
дович Рахматулин (Рахматуллаев), 
Муҳаммад Тошевич Ўрозбоев, Восил 
Қобулович Қобулов сингари серқирра 
педагог-олимларнинг хизматлари 
беқиёс. Уларнинг дўстлиги ва илмий 
ҳамкорлигида қилинган кашфиётлар 
дунё бўйича механика фанининг янги 
назарияларини, техниканинг янги 
такомиллашган авлоди вужудга ке-
лишига асос бўлиб хизмат қилди ва 
хизмат қилмоқда.

Халил Аҳмедович Рахматулин 
1909 йил 23 апрелда таваллуд топган. 
Оиланинг кенжа фарзанди Халил 
туғилмасдан оталари Аҳмад Раҳма-
тулла вафот этган. Икки қиз ва икки 
ўғил фарзанднинг тарбияси онаси 
зиммасига тушган. Гулсум ая тикув-
чилик қилиб, фарзандларини тарбия 
қиларди. Оғир ҳаёт кечирган Гулсум 
ая ҳам кўп ўтмай оламдан ўтади.

Шундан кейин ёш Халил мактабда 
ўқишни давом эттира олмасдан, 4 йил 
одамлар эшигида ишлаб, тирикчилик 
аравасини тортишга мажбур бўлди. 
Опалари ўқитувчи бўлиб ишлай бош-
лагандан кейингина Халил Рахмату-
лин ўқишни давом эттиришга муваф-
фақ бўлган. У мактабни тамомлагач, 
опалари Ашрафий ва Ҳалима пул 
йиғишиб, уни Тошкентга жўнатадилар.

Халил Рахматулин 1925 йилда 
Тошкент вилояти педагогика техни-
кумига ўқишга кирган. Уни битиргач, 
шу ерда ўқитувчи этиб қолдирилган. 
Имтиҳонларини аъло баҳоларга 
топшириб, Ўрта Осиё давлат универ-
ситети (ҳозирги Ўзбекистон Миллий 
университети)нинг физика-математи-
ка факультетига ўқишга киради.

Ҳеч ким билан маслаҳатлашмас-
дан 1931 йилнинг қиш ойида Москвага 
бориб, Москва давлат университети-
нинг механика-математика факульте-
ти раҳбариятига ёшликдан Москвада 
ўқишни орзу қилганлигини билдириб, 
кўчириш йўли билан ўқишга қабул 
қилишларини сўрайди. Улар Халил 
Рахматулинга амалдаги қонунчиликка 
биноан курс якунланганидан кейин 
ўқишни кўчириш мумкинлигини маъ-
лум қиладилар. 

Аммо, қатъий фикрга эга бўлган 
Халил Рахматулин университетда 
иши ижобий томонга ҳал бўлмаслиги-
ни билгач, ўша пайтдаги Маориф халқ 
комиссари бўлган А.В.Луначарский 
қабулига бориб, масалани атрофлича 
тушунтиради. Ҳужжатлари ва билими-
ни батафсил текшириб кўриш шарти 
билан истисно тариқасида Москва 
давлат университетига ўқишини 
кўчириш мумкинлиги бўйича рухсат 
олади. Синовлардан муваффақиятли 
ўтган Халил Рахматулин ўқишга қа-
бул қилинган ва ўша вақтдан бошлаб 
умрини мазкур университет билан 
чамбарчас боғлаган. Мавжуд маълу-
мотларга кўра, шундан кейин Рахма-
туллаев деган фамилия Рахматулин 
деб аталадиган бўлган.

Халил Рахматулин ўқишни тамом-
лагач, Москвада қолиб, илмий-педа-
гогик фаолият билан шуғулланди ва 

дунё миқёсида машҳур механик олим 
бўлиб етишди. У 1937 йилда “Катта 
тезликлар аэродинамикасининг 
баъзи масалалари” мавзусида 
номзодлик диссертациясини ҳимоя 
қилган ва факультет доценти этиб 
қолдирилган ҳамда Н.Жуковский 
асос солган аэродинамика лабо-
раторияси мудири лавозимида 
фаолиятини давом эттирган.

1943 йили Халил Рахматулин 
«Парашют назарияси» мавзуси бў-
йича физика-математика фанлари 
доктори илмий даражасини олиш учун 
диссертация ҳимоя қилади. Олим 
1952 йилда М.Ломоносов номидаги 
Москва давлат университети Меха-
ника-математика факультетининг “Газ 
ва тўлқин динамикаси” кафедрасига 
асос солади ва умрининг охирига қа-
дар шу кафедра мудири лавозимида 
ишлайди.

— Олимнинг оламшумул каш-
фиётлари ҳақида тўхталиб ўтсан-
гиз. Билишимизча, у яратган каш-
фиётлар иккинчи жаҳон урушида 
жуда қўл келган.

— Халил Рахматулин амалдаги 
парашют аэродинамикасини назарий 
ва амалий жиҳатдан таҳлилий тадқиқ 
этиб, мукаммал парашют назария-
сини яратди ҳамда уни тажрибавий 
синашга мўлжалланган «Рахматулин 
пушкаси»ни ихтиро қилди. Парашют 
назарияси бўйича дастлабки илмий 
иши ёзилгандан 30 йилдан сўнг очиқ 
матбуотда эълон қилинган. Бироқ, 
70-йилларда бу назария қизиқишнинг 
янги тўлқинини келтириб чиқарди ва 
парашют тизимларининг аэродина-
микасини рақамли моделлаштириш 
бўйича иш оқимининг кучини тўплаган 
кўплаб дастурлари яратилди. 

Халил Рахматулин томонидан 
ишлаб чиқилган «Кўндаланг зарба 
назарияси» уруш йилларида Москва, 
Санкт-Петербург, Боку шаҳарлари 
мудофаа аэростатларида ҳамда 
самолётларни қўндириш ва ерда 
бирдан тормозлаш қурилмаларида 
қўлланилди. Бу назарияни татбиқ 
этиш қуйидагича самара берди. 
Ҳаво тўсиқларида ишлатиладиган 
аэростатларни ушлаб турувчи 
тросларнинг психологик эффекти 
ҳам бор. Яъни, бу — аэростатлар-
ни аввалдан аниқлаб бўлмаслиги 
ва душман самолётлари олдида 
тўсатдан пайдо бўлиб, тўқнашувда 
уларни портлатиб юбориши эди. 
Бу эса душман самолётларини 
юқори баландликка кўтарилишига 
мажбур қиларди, катта аниқлик-
да бомбардимон қилишга йўл 
бермас эди. Шунинг учун Россия 
ҳудудларидаги кўплаб шаҳарлар, 
турар-жой бинолари Халил Рахма-
тулин томонидан олиб борилган 
тадқиқотлар туфайли сақланиб 
қолган. Маълумотларга кўра, 1943 
йил ўрталарида Москва осмонини 
440 аэростат (ҳаво шарлар) ҳимоя 
қилган. Улуғ Ватан урушининг бар-
ча жабҳаларида ҳаво шарларининг 
умумий сони уч мингга етган. Моск-
вада аэростатлар ёрдамида ҳаво 
тўсиқлар тизимини яратгани учун 
олим "Москва мудофааси учун" 
медали билан тақдирланган.

Халил Рахматулин дунё олимлари 
орасида фақат механика соҳасида 
чуқур билим ва фавқулодда истеъдод 
соҳиби эмас, балки машҳур матема-
тик ва камтарин ташкилотчи олим 
сифатида ҳам яқиндан танилган. Ма-
салан, 1945 йилда Ломоносов номи-
даги мукофотга сазовор бўлган ҳамда 
космик кема зирҳи мустаҳкамлигини 
аниқлашда қўлланиладиган “Рахмату-
лин тўлқинлари” назариясининг кашф 
этилиши Халил Аҳмедовичнинг етук 
математик олим эканлигидан дало-

лат беради. Дарҳақиқат, юкланиш ва 
юксизланиш жараёнларига тегишли 
бўлган иккита чизиқли бўлмаган ги-
перболик тенгламаларни биргаликда 
ечиш баробарида “Рахматулин тўл-
қинлари” мавжудлиги кашф этилган. 
Мазкур назария дунё олимлари томо-
нидан эътироф этилиб, ҳозирда ушбу 
ном билан аталмоқда.

Хусусан, “Рахматулин тўлқин-
лари”нинг кашф этилиши эластик-
пластик тўлқинларнинг тарқалиши 
қонунини илмий асослайди, элас-
тиклик чегарасидан кейин динамик 
юкланган материалларнинг механик 
хоссаларни экспериментал аниқ-
лаш, шунингдек, бу кашфиёт турли 
муҳандислик тузилмалари, бетон ва 
бошқа тўсиқларни парчалаб ташлаш 
учун асос бўлиб хизмат қилган, юқо-
ри босим остида ишлайдиган пушка 
ва шунга ўхшаш қурол-яроқларнинг 
конструктив ҳаётийлигини ҳисоблаш-
да қўлланилган. Бу уруш йиллари 
душманга қарши курашишда жуда му-
ҳим эди. 1945 йилда Теодор Карман 
Халил Рахматулинни эластик-пластик 
таянчга бўйлама зарба бериш маса-
ласини мукаммал таҳлилий ўрганган 
биринчи олим эканлигини тан олган. 
Шуни таъкидлаш лозимки, хорижий 
олимлар — Тейлор, Карман ва Дюве-
нинг шу каби илмий мақолалари гарчи 
тўлақонли бўлмасада, фақат беш йил 
ўтгач очиқ матбуотда пайдо бўлган. 

Халил Рахматулин бевосита 
Волга ГЭСининг қурилишига дахл-
дор бўлган “Аралашмалар ҳаракати 
назарияси”ни кашф этиб, кўп ташкил 
этувчи муҳитлар ҳаракатининг умумий 
назариясини яратди. У муҳандислик 
конструкцияларининг мустаҳкамлик 
муаммоларини ҳал этишга мўлжал-
ланган дунёда энг ноёб адиабатик 
қисишга асосланган газодинамик 
труба кашф қилди ва амалиётда қўл-
лади. Ракета-космик техникани (РКТ) 
такомиллаштиришда С.Королёв ва 
М.Кельдыш билан ҳамкорликда фаол 
иш олиб борди. Шогирдларининг 
эслашича, Кремлдаги қабул мароси-

мида дўппи кийган ўзбек ўғлони ўз 
кашфиётлари билан ўша пайтдаги 
КПСС Марказий қўмитаси бош котиби 
Никита Хрушчевни ҳайратга солган 
экан.

Бундан ташқари Халил Рахмату-
лин «Қатламлар ҳаракати назария-
си», «Зарбли тўлқинларнинг учта 
ташкил этувчи муҳитларда тарқалиш 
назарияси», “Пульпанинг (тоғ ишла-
ри, гидротранспорт) ҳаракатланиш 
назариялари», «Ғовак жисмларнинг 
оқиб ёхуд айланиб ўтиш назарияси», 
«Ёниб улгурмаган заррачали порох 
газларининг ҳаракатланиш назария-
си», «Суюқ ёнилғининг реактив дви-
гатель камерасида ёниш назарияси» 
каби оламшумул тадқиқотларга асос 
солди ҳамда бу борада муҳим наза-
рий-амалий аҳамиятга молик муҳан-
дислик ечимларини олди.

Механикада кўплаб йўналишлар 

асосчиси бўлган Халил Рах-
матулин мамлакат ва дунё 
фанида жиддий натижаларга 
эришган. У олиб борган тад-
қиқотлар натижалари ҳозирги 
кунда ҳам техниканинг ўта 
зарур соҳаларида, илмий 
тадқиқот, конструкторлик ва 
тажриба-синов ташкилотла-
рида кенг қўлланилмоқда.

Халил Рахматулин Ўзбе-
кистонда кўп фазали муҳит-
лар гидродинамикаси бўйича 
тадқиқотлар бошлайди. 1960 
йиллардаёқ ЎзР ФА Меха-
ника ва иншоотлар сейсмик 
мустаҳкамлиги институтида 
академик Ж.Файзуллаев 
бошчилигида гидродинамика лабо-
раторияси тузилган ҳамда қувурларда 
кўп фазали оқимлар гидродинамикаси 
бўйича тадқиқотлар олиб борилган. 
Қувурлар қаршилиги аниқланиб, ўзаро 
таъсир коэффициентлари ва дискрет 
фазаларнинг шартли қовушқоқлигини 
аниқлаш услуби топилган. Кенгаяди-
ган қувурларда сиқилмайдиган идеал 
икки фазали муҳитларнинг сокин 
ҳаракатининг чизиқсиз масалалари, 
ярим чексиз қувурда икки, уч фазали 
қовушқоқ сиқилмайдиган муҳитлар-
нинг сокинлашадиган ҳаракати маса-
лалари, кўп фазали оқимнинг чекли 
қувурдаги ҳаракати масалалари ҳал 
қилинган. Аралашма фазалари тезли-
ги, босимининг ўзгариши ЭҲМ ёрда-
мида ҳисобланиб, бу ўзгаришларнинг 
қонуниятлари аниқланган. Бу йиллар-
да Халил Рахматулин раҳбарлигида 
“Кўп фазачилар”нинг Ўзбекистонда 
йирик мактаби шаклланди.

1966 йили Тошкент зилзиласи 
бошланиши биланоқ, Халил Рахма-
тулин ўз тадқиқотларининг мазмун-
моҳиятини бевосита зилзила муаммо-
ларини бартараф этишга қаратди. Би-
ринчи навбатда кадрларни тайёрлаш-
га ўзининг салмоқли ҳиссасини қўшди 
ва соҳада ўнлаб фан номзодлари ва 
фан докторларини тайёрлади. Сейс-
мологик муаммоларни ҳал қилишда 

тўлқин динамикасининг назарий ва 
амалий жиҳатлари кенг кўламда ҳал 
қилинди. Олинган илмий натижалар 
ўнга яқин илмий монографияларда ва 
юзлаб мақолаларда ўз аксини топди 
ва амалда фойдаланила бошланди.

Халил Рахматулин сув билан 
тўйинган тупроқлардаги кучсиз қўз-
ғалиш (сейсмик тўлқинлар) жараён-
ларини икки компонентли муҳитлар 
модели асосида ўрганишни таклиф 
қилди. Икки компонентли тўйинган 
муҳитларда тўлқин тарқалиши на-
зариясини кейинчалик шогирдлари 
ривожлантирди. Унинг раҳбарлигида 
муаллақ заррачалар аэрогидродина-
микасининг назарий асослари ишлаб 
чиқилган ҳамда чигитни туксизлан-
тиришнинг янги технологиясини 
амалга оширадиган ажойиб асбоблар 
яратилган. Халил Рахматулиннинг 
серунум илмий ижоди унинг бир қанча 

монографияларида, дарсликларида 
ёритилган.

Айни пайтда ўзбек олими яратган 
дарслик ва ўқув қўлланмалар Моск-
ва давлат университетида классик 
адабиётлар рўйхатига киритилган 
ҳамда ушбу университетда фаолият 
юритаётган “Аэродинамика”, “Газ ва 
тўлқинлар динамикаси” ва бир қанча 
илмий тадқиқот институтларидаги “Га-
зодинамика”, “Тўлқинлар”, “Парашют”, 
“Пневматика” илмий лабораторияла-
ри ташкил этилган.

— Олим жаҳон илм намоянда-
лари орасида қандай обрўга эга 
эди?

— Ўтган ва ҳозирги замон механи-
каси олимлари ҳақидаги Италия фан 
ва техника энциклопедиясида акаде-
мик Халил Рахматулин номи алоҳида 
келтириб ўтилган ва «Х.А.Рахмату-
лин дунёнинг нуфузли олимларидан 
бири», деб муносиб баҳо берилган.

Устознинг энг муҳим илмий 
ғоялари дунёнинг кўпчилик илмий 
марказларида, хусусан, Ўзбекис-
тонда муваффақиятли ривожлан-
тирилмоқда. У Ўзбекистоннинг, 
собиқ Иттифоқнинг, шунингдек, 
Оксфорд, Нью-Йорк, Париж, Франк-
фуртда нашр этиладиган илмий 
журналларнинг редколлегия ҳайъ-
ати аъзоси эди. Халил Рахматулин 

бир неча бор халқаро конгресс ва 
симпозиумларда АҚШ, ГФР, Ита-
лия, Испания, Франция, Полъша, 
Болгария ва бошқа мамлакатларда 
маърузалар ўқиб, катта муваффа-
қият қозонган.

Олимнинг бевосита раҳбарлиги 
ва муҳаррирлигида 30 дан ортиқ 
монография ва дарсликлар нашр 
этилган, 200 дан ортиқ илмий асар-
лар чоп этилган. Кўп чет эл илмий 
адабиётларида Халил Рахматулин-
нинг илмий асарлари, мақолалари-
га мурожаат этилган ва иқтибослар 
келтирилган.

Халил Рахматулин нафақат 
Ўзбекистон ва Россияда, балки 
Украина, Қозоғистон, Озарбайжон, 
Грузия, Арманистон, Қирғизистон, 
Молдова давлатларида ҳам меха-
ника ва унинг тармоқлари бўйича 
йирик илмий мактабларни яратган. 
Унинг шогирдлари ҳозирда Поль-
ша, Руминия, Болгария, Вьетнам, 
Миср ва бошқа давлатларда илмий 
ишларини муваффақиятли олиб 
боришмоқда.

Ўзбекистон Фанлар Академияси-
нинг ташкил топишида Халил Рахма-
тулиннинг хизматлари катта бўлган. 
Ўтган асрнинг 50-йиллари бошлари-

даёқ Ўзбекистон Фанлар Академия-
сининг техника бўлимини бошқарган 
ва Иншоотлар институти, Ҳисоблаш 
марказли кибернетика институтининг 
ташкил этилишига катта ҳисса қўшган. 
Унинг самимий дўстлари кўп эди. Ака-
демик Муҳаммад Тошевич Ўразбоев 
билан дўстлиги 1936 йилдаёқ Москва 
давлат университетида бошланган ва 
умри охиргача давом этди. 1986 йили 
Халил Рахматулин ўз дўсти ҳақида: 
«Учрашувларимиз, биргаликда қиз-
ғин ишлашган йилларимиз, дўстона 
ҳамдардлашиш ҳақида энг ёрқин 
хотираларимни қалбимда доимо сақ-
лайман. Ахир бу жуда зарур, чунки 
машаққатли узоқ йўлда ёнингда ҳам-
фикр ва сафдош, ишончли ва сахий 
дўст бўлишини билиш керак», деган 
эди. Бу икки аллома олимларнинг 
ҳамкорлигида Ўзбекистонда механика 
соҳасида ўнлаб академиклар сулола-
си юзага келди.

 — Хулоса ўрнида, қандай так-
лиф ва мулоҳазаларингиз бор?

— Юксак маданият соҳиби, камтар 
инсон, улуғ қомусий олим ўз билим 
ва қобилиятларини Ватанимиз ва 
жаҳон илм-фанини ривожлантириш 
учун сарфлаган Халил Рахматулин 
1988 йил 10 январда вафот этади. 
Шогирдлари ва замондошларининг эс-
лашича, у одамларга нисбатан сезгир 
муносабати, адолатпарварлиги ва ғай-
ритабиий меҳрибонлиги билан кескин 
ажралиб турган. Олим билан илмий 
ёки ҳаётий муаммоларни яқиндан ҳал 
қилишга мушарраф бўлган ҳар бир ин-
сон аввало ўзини бахтли деб ҳисобла-
ган, доимо унинг ўзига хос меҳр-оқибат 
ва меҳр-муҳаббатини чуқур ҳис қилган. 
Унинг сиймоси абадий миннатдор тала-
балар, издошлар ҳамда уни билган ва 
у билан бирга ишлаган ҳар бир киши-
нинг хотирасида мангу қолади.

Аммо мустамлакачилик йиллари-
да ҳам халқимиз орасидан Муҳаммад 
Ўразбоев, Восил Қобулов, Турсунбой 
Рашидов, Жорилла Файзуллаев, Ҳа-
лим Усмонхўжаев, Руфат Маҳкамов, 
Тошпўлат Ширинқулов, Тоживой Бў-
риев, Ёрмухаммад Мубораков синга-
ри дунё илм-фани ривожига муносиб 
ҳисса қўшган олимлар етишиб чиқди. 
Улар илмий меъроси, қаҳрамон она 
ҳаёти ҳақида китоблар нашр этилса, 
бугунги ёшлар учун ибрат мактаби 
бўларди.

Яна бир масалани таъкидлаб 
ўтишни лозим топдим. Учинчи Ренес-
сансга асос қўйилаётган шу кунлар-
да, гарчи механика фани мустақил 
Ватанимизда янги техника ва техно-
логияларни яратишда ва ривожида 
етакчи ўрин эгалласада, классик ва 
татбиқий механика соҳасида фақат-
гина академик Мирзиёд Мирсаидов 
самарали фаолият юритиб келмоқда, 
холос. Бошқа фан йўналишлари би-
лан солиштирилганда, бу кўрсаткич 
ниҳоятда камчиликни ташкил этиши 
табиий, албатта. 

Агарда табаррук ёшда ҳам таъ-
лим, юқори малакали илмий кадрлар 
тайёрлаш ва умуман илм-фанда 
юртимиз равнақига муносиб ҳисса 
қўшаётган механик олимларимизни 
Ўзбекистон Фанлар Академиясидаги 
сайловларда қатнашишларига имкон 
яратилса, бу нур устига аъло нур бўл-
ган бўларди. Зеро, илмий-татбиқий 
асосга эга бўлган ва саноат ишлаб 
чиқаришини тараққий эттиришда му-
ҳим ўрин тутган механика фани айни 
пайтда бўлгани каби, келгусида ҳам 
барча инновацион техника ва янги 
авлод технологияларни яратишни 
мустаҳкам пойдевори бўлиб қолади. 

“Ўзбекистон овози” мухбири
Шуҳрат ИСЛОМОВ суҳбатлашди.

Газетамизнинг 2021 йил 20 январь сонида 
академик Муҳаммад Ўрозбоев ҳақида ҳикоя 
қилинган эди. Бугун эса ўзбек халқининг буюк 
ўғлони, машҳур олим, Меҳнат Қаҳрамони, уч марта 
Давлат мукофотининг лауреати, Ўзбекистон Фанлар 
Академиясининг академиги Халил Аҳмедович 
РАХМАТУЛИН ҳақида сўз юритамиз. 

Ислом Каримов номидаги Тошкент давлат 
техника университети профессори, техника 
фанлари доктори Камолхон КАРИМОВ бизга 
олимнинг ҳаёти, илмий изланишлари ва 
кашфиётлари ҳақида гаприб берди:

Халил Рахматулин илм-фанга қўшган хизматлари учун 
кўплаб юксак мукофотларга сазовор бўлган. Жумладан, 
«Зарба назарияси» учун 1945 йил М.Ломоносов мукофо-
тини олган. 1947 йилда Ўзбекистон Республикаси Фанлар 
Академиясининг ҳақиқий аъзоси қилиб сайланган. Со-
биқ иттифоқ давлат мукофотининг икки марта лауреати 
бўлган (1949 ва 1974 йил). 1959 йил Ўзбекистонда хизмат 
кўрсатган фан ва техника арбоби, 1967 йил РСФСРда хиз-
мат кўрсатган фан ва техника арбоби унвонига, 1968 йил 
Ўзбекистон Республикасининг Беруний номидаги Давлат 
мукофотига сазовор бўлган. 1979 йилда собиқ иттифоқ 
Социалистик Меҳнат Қаҳрамони унвони берилган.

